
0,1 Nv hebe wir diz gruze- .
0,2 in dem vil ubersuzen .
0,3 an deme vruntscaft ne v’darb .
0,4 vn- ie getruwecliche warb .
0,5 vnde noch hute wirbit .
0,6 vn- niem’ nich v’dirbit .
0,7 Swaz man reche an in geleit .
0,8 vn- im’ vns’ arbeit .
0,9 mit uns so guthliche dreit .
0,10 vn- i- den noten bi un ist .
0,11 der h’zeliebe ih-c crist .
0,12 d’ so gar durchfloze- ist .
0,13 mit mi-nechlich’ suzen .
0,14 i- deme la wir uch gruzen .
0,15 h’zenliben kind’ min .
0,16 mit vlize sult ir gemanet sin .
0,17 Daz ir gedenket an daz guot .
0,18 waz got sinen vrunden duot .
0,19 vnd wie er gibet unde gebenes pliet .
0,20 vn- waz an siner gabe liet .
0,21 vn- wie er giebet vn- durch waz .
0,22 vn- wer mit ieme an dem rate saz .
0,23 do er alle gabe maz .
0,24 Daz was sin rat des er ie plac .
0,25 i- deme er ie die gabe wac .
0,26 wie si wesen solde .
0,27 vn- war zu er si wolde .
0,28 Daz si also vollenqu-me .
0,29 als iz dem werke gezeme .
0,30 Daz er an siner wisheit .
0,31 ewecliche hat uz geleit .
0,32 wie daz also vollenginge .
0,33 vn- w’ die gabe inpinge .
0,34 Der si zu reche irkente .
0,35 vn- wen man dar zu sente .
0,36 Der ir gebruchete nach d’ art .
0,37 dar zu si gegeben wart .
0,38 vnde daz dete bekant .

0,39 wi man ewecliche vant .
0,40 Genade i- allen gaben .
0,41 vn- suer si solde haben .
0,42 Daz er wiste zu aller zit .
0,43 daz gnade i- allen gaben lit .
0,44 vn- er selbe an in beiden .
0,45 vn- daz si nie gesheiden .
0,46 von ime noch er von in wart .
0,47 an sin’ gotlichen art .
0,48 Swer kenne- wil des werkes leben .
0,49 zu deme iz allez ist gegeben .
0,50 vn- merken wil da bi .
0,51 waz gnaden in allen gaben si .
0,52 vn- wizen wil die mere .
0,53 wer d’ bote were .
0,54 Bi deme die gnade wart gesant .
0,55 vn- d’ diz allez det beka-t .
0,56 wil er nu gelouben mie .
0,57 so wisen ich ime di warheit hie .
0,58 so er di mere hat gehoRt .
0,59 vn- wil er merken dise woRt .
0,60 Ich meinen ob er di gnade hat .
0,61 daz er di woRte sin verstat .
0,62 Nu ist reden von d’ gnaden zit .
0,63 di sich do hub in der uns sit .
0,64 Di gnade h’ gesendet wart .
0,65 vz von gotlich’ art .
0,66 Da von wolle wir sprechen nu .
0,67 wi rethe lipliche- du .
0,68 Dirre botde bereidet wart .
0,69 vffe di mi-necliche- vart .
0,70 vnd wen er zu gesinde nam .
0,71 als iz d’ botscaf geza- .
0,72 Iz was u-be in also gestalt .
0,73 daz sin gesinde was gewalt .
0,74 wisheit vn- gute .
0,75 er hatde in sin gemute .
0,76 Genumen wer sin solde plegen .
0,77 alle zit vn- alle wege .
0,78 Gar beide vz vnd in-en .
0,79 daz was di suze mi-ne .
0,80 Di er also zu ime gevi-c .
0,81 daz si ime noch nie abe ginc .
0,82 Di sich mit vrondee do i-sloz .
0,83 vn- von deme suzen rate vloz .
0,84 Daz sin keiserliche art .
0,85 zu grozer furch gesendet wart .
0,86 SuS vur di mi-ne vn- der bode .

0,87 vn- ie v’einet noch bit gode .
0,88 vn- also mit ime inein .
0,89 dasz uz wol an den werken irschein .
0,90 so daz si sich geschiden nie .
0,91 wen si waren er vn- er was se .
0,92 wer dirre suze bode was .
0,93 swes h’ze daz noch ie gesas .
0,94 In welch’ . libe er wart gesant .
0,95 vn- hat er nicht ein mi-ne- phant .
0,96 so wrege er rethe wi ir was .
0,97 di in i-pinc vn- sin genas .
0,98 Daz was di suze kunegin .
0,99 di h’zelibe muder sin .
0,100 Di in i-pinc vn- mait gebar .
0,101 d’ recthen gernden spigil clar .
0,102 vn- suze uber alle suzekeit .
0,103 daz lob sin libe name dreit .
0,104 vn- aller vroude- su-ne-schi- .
0,105 O welch ist der name sin .
0,106 vn- herre wi ist er gena-t .
0,107 himel vn- erde hat irkant .
0,108 Di craft des suze- name- sin .
0,109 des h’zenliben h-ren min .
0,110 Diz ist der suze ih-c crist .
0,111 der ie was vn- im’ ist .
0,112 vnd ie an rether wareit schein .
0,113 mit sime libe uad’ ein .
0,114 Ein got an gotlicher art .
0,115 vn- der durch vns mensche wart .
0,116 von ein’ suzen mait geboRn .
0,117 voR aller d’ werlde uzirkoRn .
0,118 vber alliz me-sclich ku-ne .
0,119 ein mait von sulch’ wnne .
0,120 D’ ni nith gliches wart gesehen .
0,121 der so vil gnaden ist geschehen .
0,122 Daz nima- kan bi unsen dagen .
0,123 von ir daz wvnd’ vollensagen .
0,124 waz gnaden vn- selecheit .
0,125 mit mi-ne- ist an si geleit .
0,126 Des i- darf nima- wv-der han .
0,127 we- iz hat d’ an ir gedan .
0,128 D’ gewalt vn- wisheit .
0,129 vn- gude ob allen guden dreit .
0,130 vn- selbe doch di gude ist .
0,131 daz ist d’ mi-necliche crist .
0,132 D’ durch uns von ir wart geboRn .
0,133 daz er vns sines vad’ zoRn .
0,134 Mit mi-ne- gar geleite nid’ .

0,135 vn- also daz er uns sider .
0,136 von dode vzer dodes athe .
0,137 zu lebene wid’ brathe .
0,138 Diz was d’ suze mi-ne-bode .
0,139 d’ vns versunete bit gode .
0,140 vn- vns von himele wart gesant .
0,141 Daz er vns dode bekant .
0,142 v-me daz ewecliche lebe- .
0,143 dar alle gabe sint gegeben .
0,144 vn- vns kundete di mere .
0,145 waz gnade vn- gabe were .
0,146 vn- daz wir wisten zu aller zit .
0,147 daz gnade an allen gaben lit .
0,148 SVer wil mit flize dar nach sten .
0,149 daz er di wareit g’ne se .
0,150 D’ sal wszen an vnd’list .
0,151 daz er di gnade selber ist .
0,152 Der sich vn- ewecliches leben .
0,153 In alle gabe hat gegeben .
0,154 Also wert vn- also dure .
0,155 hat er di creature .
0,156 Mit gnade- dar durchgozzen .
0,157 so volleclich inslozen .
0,158 Daz ma- zu aller zit vn- alle dac .
0,159 der gude sin gebruche- mac .
0,160 An allen dinge- z aller stunt .
0,161 daz ist ein seleclich’ vunt .
0,162 vn- gar ein wnnecliches spil .
0,163 daz ma- got vi-det wa ma- wil .
0,164 vn- sver sin geruchet .
0,165 d’ in zu rethe suchet .
0,166 Daz in konde nima- vollensage .
0,167 hie zwishen deme sunestage .
0,168 Mit woRten noch volsinge- .
0,169 wi er an allen dingen .
0,170 Genaden vns bereidet hat .
0,171 vn- wi sin mi-neclich’ rat .
0,172 Gnade i- gabe guzet .
0,173 daz gnade al ubervluzet .
0,174 so volleclich daz nima- .
0,175 der genade sin genussen kan .
0,176 als ich uch beherten wil .
0,177 daz er des sine- dv so uil .
0,178 Daz er deme liben h’zen min .
0,179 gebe gar den willen sin .
0,180 Daz opper daz ist ime so wert .
0,181 daz er nithes me in gert .
0,182 al di burge vn- alle di lant .

0,183 vn- swaz ma- ie von gude vant .
0,184 Daz ist ime allez cleine .
0,185 gegen dem willen eine .
0,186 wen alle di-c weren ein with .
0,187 suer des willen hetde nith .
0,188 wol vns d’ zit i- d’ wir nu .
0,189 mit willen mugen so uil gedun .
0,190 hette ein man die w’ld verbra-t .
0,191 vn- wut sin wille gode irkant .
0,192 D’ wille mothe also si .
0,193 er machete i- san von sunden vri .
0,194 Dar u-be mothe ein ieclich man .
0,195 g’ne guden wille- han .
0,196 Gut wille ist so rethe gut .
0,197 daz gode nith so sanfte dut .
0,198 Iz in hat auch nima- gude .
0,199 noch tugentlich gemude
0,200 Noch dikeine wisheit .
0,201 wen d’ d’ guden willen dreit .
0,202 Gut wille ist daz hohiste pant .
0,203 daz noch ie wart bekant .
0,204 Den i- mac auch niema- han .
0,205 er n i- muze sine- willen lan .
0,206 wen gut wille ist daz edele cleit .
0,207 daz ih-c xp-c selber dreit .
0,208 sw’ daz cleit wil an sich zie .
0,209 der laze sine- willen hie .
0,210 sw’ nu so setzet sine- mut .
0,211 daz er sich mit willen abe dut .
0,212 Des willen der sin eigen si .
0,213 D’ sal wizen daz da bi .
0,214 Sin h’ze wirt gereinet .
0,215 mit gode also v’einet .
0,216 Daz er bekennet wol den list .
0,217 wi got an allen di-gen ist .
0,218 Diz nuwe cleit mac niema- han .
0,219 er n habe daz alde uz gedan .
0,220 Daz er vil dike hie uoRe .
0,221 hat besulwet i- deme hoRe .
0,222 Er weiz wol waz ich meine .
0,223 er muz sich machen reine .
0,224 vz vn- i-ne- beide .
0,225 gegen deme nuwen cleide .
0,226 Diz ist die wnnecliche wat .
0,227 di also gar nach w-sche stat .
0,228 Daz cleit hie wol gesprochen ist .
0,229 daz ist d’ libe ih-c crist .
0,230 wol in er vil selic man .

0,231 d’ alsus crist hat an gedan .
0,232 D’ muz auch selbe in xp-o wone .
0,233 hie sprichet sante pawel . vone .
0,234 Daz wir sollen an dun .
0,235 ih-m crist den godes son .
0,236 Er sprichet auch ein woRtelin .
0,237 daz sal gebenediget sin .
0,238 wan daz ist aller gnaden vol .
0,239 vn- duot den reinen h’zen wol .
0,240 Daz woRt ist luter vn- lieth .
0,241 er sprichet “ich i- lebe nith .
0,242 Mer xp-c lebet i- mir .”
0,243 seth daz woRt muge- wir .
0,244 harte g’ne merken .
0,245 sine craft vn- sine sterken .
0,246 wie got wil selbe an uns leben .
0,247 ob wir ime di stade geben .
0,248 vn- wie sin mi-ne vns sterbet .
0,249 vn- gar an uns v’derbit .
0,250 als daz deil daz unser ist .
0,251 vn- wie an vns dann lebet crist .
0,252 so sin wir zu nithe woRden .
0,253 seth daz ist ein oRden .
0,254 Daz ich wol mac bit wareit gehen .
0,255 dem ich nit gliches han gesehen .
0,256 O we suzer mi-ne- not .
0,257 wer wir sus an vns selbe dot .
0,258 vn- daz wir doch gode lebeden .
0,259 vn- nimer nit behebeden .
0,260 an vns daz vnser mothe si .
0,261 da von so wrde wir so vri .
0,262 Daz vns godes ere .
0,263 an allen dinge- were .
0,264 Ein vroude ein mi-ne z aller stunt .
0,265 diz sprichet sin vil suzer mu-t .
0,266 von rechter warheit sund’ spot .
0,267 daz wir sullen vnsen got .
0,268 Mit h’zen vnde mit sinne- .
0,269 von allen creften mi-ne- .
0,270 xp-c liber h’re min .
0,271 daz du im’ muzes selic sin .
0,272 Dv reine vrvth vo- godes art .
0,273 waz du vns godes has gelart .
0,274 Diz were ein gude zuv’sith .
0,275 daz wir selben lebeten nith .
0,276 vn- hetden lip vnde gut .
0,277 h’ze sele vn- muot .
0,278 In godes mi-ne gar gegeben .

Referenzkorpus Mittelhochdeutsch v2.0 (https://linguistics.rub.de/rem) 6

https://linguistics.rub.de/rem


M516: Der Sünden Widerstreit (G) Modernisierter Lesetext

0,279 so mothe crist an vns leben .
0,280 vnde were er dan vnse cleit .
0,281 alse sante pawel hat geseit .
0,282 won reth’ warheit vnbetroge- .
0,283 vn- heten Cristum an gezogen .
0,284 daz were ein w-neclich gewant .
0,285 deme ma- nie nit giliches vant .
0,286 D’ sich durch got alsus v’luret .
0,287 vn- alle dinc mit willen irkuret .
0,288 D’ hetde alle dinc v’wnden .
0,289 vn- wrde in xp-o wnden .
0,290 von d’ v’lust sprichet sus .
0,291 vnser libe herre xp-c .
0,292 Ein harte suze woRtelin .
0,293 “d’ behalde- wil die sele sin .
0,294 d’ sal sie alererst v’lisen .”
0,295 do bi so mac man kisen .
0,296 Den getruwecliche- rat .
0,297 des er vns vil gewiset hat .
0,298 an sin’ lere z aller zit .
0,299 vn- waz craft an sine- woRten lit .
0,300 Eya liber herre min .
0,301 gelobet muzes du imer sin .
0,302 h’zesuze ih-u crist .
0,303 wi sich’ daz v’liesen ist .
0,304 v’ sich durch dich v’lusit .
0,305 vn- dich zu droste kusit .
0,306 Der wirt doch z allen stu-den .
0,307 In vrouden bi dir wnden .
0,308 vil selic wart er ie geboRn .
0,309 d’ sich hetde alsus v’loRn .
0,310 Diz w’e ein w-necliche not .
0,311 vn- gar ein vrondenriche not .
0,312 vn- ein vil suze burde .
0,313 d’ sus zu nithe wrde .
0,314 vo- deme suze- nithe .
0,315 so wrde ma- alrest zu ithe .
0,316 Daz wizet sicherliche .
0,317 daz ith ist vroude-riche .
0,318 vn- ist ein ith so rethe wert .
0,319 des got voR allen dinge- gert .
0,320 vn- ist ein ith so reine .
0,321 mit gode gar gemeine .
0,322 h’re alsus moth ich vn- mich .
0,323 w’den ein dv vn- ein din .
0,324 vnd daz mir vn- al daz min .
0,325 Gar ein dir vn- ein din .
0,326 Alsus het ich den wille- min .

0,327 vn- mich von ir gesloufet .
0,328 vn- dich mit mir gekoufet .
0,329 Dem koufe i- sach ich ni nith glich .
0,330 er ist bezzer da-ne himelrich .
0,331 h’re hette ich danne mich .
0,332 alsus gegeben v-be dich .
0,333 So in wart nie me so armiz leben .
0,334 vmbe also riche- couf gegeben .
0,335 Eya liber h’re min .
0,336 w-neclich’ vrondenschin .
0,337 wer konde dich im’ vollen loben .
0,338 so wnd’et mich daz wir nit dobin .
0,339 Quele- vnde ringen .
0,340 Gar an allen dingen .
0,341 vn- vns ioch nit v’wthen .
0,342 nach disen grozen guden .
0,343 sa moth ein man mit eren doben .
0,344 durch mi-ne alsus nach godes lobe .
0,345 Er dede ouch suer iz irkente .
0,346 ob er ioch gar v’brente .
0,347 vo- mi-nen sam ein zunder .
0,348 daz w’e nith ein wnd’ .
0,349 Nu prvvet alle sund’ .
0,350 noch ein grozer wnd’ .
0,351 Daz alle me-chenku-ne .
0,352 nit qlet nach d’ mi-ne- w-ne .
0,353 xp-c lib’ h’re min .
0,354 nu gedenke an uns d’ gude din .
0,355 vn- hilf vns noch also daz wir .
0,356 gecleidet werden noch mit dir .
0,357 so daz wir muze- nv .
0,358 die alden cleider vo- vns dun .
0,359 Di wir also lange haben .
0,360 in den svn-en so besaben .
0,361 Daz si sint leider woRden gar .
0,362 von vndugenden misseuar .
0,363 O we ich vil du-mez with .
0,364 wen hude ich min’ cleider nith .
0,365 Daz si nv vlecket woRden sint .
0,366 so durkil daz d’ sunde- wint .
0,367 zu allen ziden da durch wewet .
0,368 So daz ma- nicht i- mir in sihet .
0,369 Daz lith d’ liben su-nen schin .
0,370 i- de- vil arme- h’zen min .
0,371 Alsus hat d’ sunde- wint .
0,372 mich i- mir gemachet blint .
0,373 vn- mir mi- lith v’lischet so .
0,374 des sold ich sin mit sunde- vnvro ruwen vnvro .

0,375 Daz svnde mich geblendet hat .
0,376 vnd sus v’dirbet mine wat .
0,377 h’re daz si dir geclait .
0,378 vn- der vil suzen reinen mait .
0,379 Die du zu muder hast irkoRn .
0,380 von d’ du bist durch vns geboRn .
0,381 vn- durch di mi-ne di dv bist .
0,382 h’zelibe ih-c crist .
0,383 An dime vat’ vn- er an dir .
0,384 so hilf vns h’re also daz wir .
0,385 Noch verden al gemeine .
0,386 gar von sunden reine .
0,387 vn- daz wir vurbaz vnser leben .
0,388 gar i- dine mi-ne geben .
0,389 vn- an allen vnsen dagen .
0,390 nach dime wille- dir behagen .
0,391 Ist iema- vnd’ vns nv hie .
0,392 der sin selber wolle verzie .
0,393 so daz er sunde lazen wil .
0,394 dem ist gedeilet nu ein spil .
0,395 Daz er von ime vnsanfte lat .
0,396 hat er in d’ wisen rat .
0,397 Ey wol im er vil selec man .
0,398 der diz spil rethe irkenne- kan .
0,399 Daz vns nv v’ geuallen ist .
0,400 nach wnsche in dirre coRzen vrist .
0,401 Daz wir so lithe i- vnsen dagen .
0,402 genaden muge- so vil beiagen .
0,403 daz nima- konde vollensagen .
0,404 Sus hat der libe h’re min .
0,405 durch die groze gude sin .
0,406 Diz vil w-necliche leben .
0,407 allen luden gar gegeben .
0,408 Nith einen man aleine .
0,409 mer al d’ werlde gemeine .
0,410 Daz nima- ist er i- mog iz han .
0,411 suer dur in wil sunden lan .
0,412 alsus mothe ein ieglich man .
0,413 vil wol gut vn- ere han .
0,414 Also in deme sinne .
0,415 ob er iz durch godes minne .
0,416 gar getruweclichen duot .
0,417 so sal er reinegen sin gut .
0,418 zu godes lobe vn- da mide .
0,419 alle sin leben vn- sine side .
0,420 setze- i- sulcher maze .
0,421 daz er du vn- laze .
0,422 hi-nen vurder mere .

0,423 Alle dinc durch godes ere .
0,424 vn- neme i- sin gemude .
0,425 daz er godes gude .
0,426 Mit h’zen vn- mit sinne- .
0,427 voR allen dingen mi-ne .
0,428 vn- daz ime vurbaz mere .
0,429 Imer godes ere .
0,430 vber alle di-c ein vroude si .
0,431 d’ sal wizen daz da bi .
0,432 voR war vn- sich’liche .
0,433 daz er wirt gnadenriche .
0,434 vn- vo- gode wirt gewert .
0,435 allis des sin h’ze gert .
0,436 Also reine vn- also vri .
0,437 sold ein godes rith’ si .
0,438 D’ mothe voR daz rethe .
0,439 sicherliche wethe .
0,440 vn- ob er ioch ku-m’ lide .
0,441 durch godes ere vn- vride .
0,442 Den ku-mer konde buze .
0,443 got mit manig’ suze .
0,444 Der sich het alsus gestalt .
0,445 d’ solde wol han gewalt .
0,446 Beide gut vn- ere .
0,447 vn- anderes niema- mere .
0,448 wan die mit tugentliche- siden .
0,449 alsus durch got gegen svnden striden .
0,450 Die mothe sund’ zviuilwa- .
0,451 maneger hande vrouden han .
0,452 Spilen vn- lache- .
0,453 vn- coRzwile machen .
0,454 Singen sagen mere .
0,455 daz wol mit gode were .
0,456 Loufen vn- rinne- .
0,457 vn- wol gut gewinne- .
0,458 Mit gode vn- mit truwen .
0,459 vn- suberliche bruwen .
0,460 vnde beize- vn- iagin .
0,461 vn- doch gode wol behagin .
0,462 Man mothe haben hochzit .
0,463 d’ man tugentliche plit .
0,464 vn- vro mit den vrunde- .
0,465 vn- doch vri voR sunden .
0,466 Sus mac man wol wesen vro .
0,467 vil manige wis vn- doch also .
0,468 Daz man mit vlize daz beware .
0,469 daz sunde ind’ kume dare .
0,470 zu vns an vnser vroude schare .

0,471 In sus getanem mude .
0,472 mac man ouch mit gude .
0,473 Mit gode wol beliben .
0,474 vn- sunden gar vertriben .
0,475 Man mac wol sten nach prise .
0,476 also i- sulcher wise .
0,477 Daz man gut vn- ere .
0,478 zu godes lobe kere .
0,479 vil nutze ist ere vn- gut .
0,480 d’ godes wille- mide dut .
0,481 Diz leben vn- dise rith’schaft .
0,482 mac igelich han nach siner craft .
0,483 Er si iu-c od’ alt .
0,484 sus oder so gestalt .
0,485 Arm od’ riche .
0,486 daz wizet sich’liche .
0,487 Iz kumet allen luten ebene .
0,488 i- igelicheme lebene .
0,489 Eime diz dem andere- daz .
0,490 so vindet man imer etsvaz .
0,491 In einer mi-ne i- einer gere .
0,492 mac ma- haben vn- doc i-bere .
0,493 Dirre geben vn- ien’ biten .
0,494 algelich in sulchen siten .
0,495 Gut haben vn- gut laze- .
0,496 alliz i- d’ maze .
0,497 v’lisen vn- gewi-ne- .
0,498 got lut’liche mi-nen .
0,499 voR war ich daz wol sprechi- mac .
0,500 ic gelebete g’ne noch den dac .
0,501 Daz al die w’lt wer woRden .
0,502 alsus ein mi-ne- oRden .
0,503 Durch got v’nemet daz ich vch sage .
0,504 eine iem’liche clage .
0,505 Daz also wenic iman ist .
0,506 d’ durg den liben ih-m crist .
0,507 Neme i- sine si-ne .
0,508 daz er nu begi-ne .
0,509 Dirre suzen rith’scaft .
0,510 die vo- gotlich’ meisterschaft .
0,511 so rethe ebene ist uz geleit .
0,512 daz man nv mit heilekeit .
0,513 In grozen vrouden allen dac .
0,514 alsus gode dienen mac .
0,515 Daz sieder nv bi vnser zit .
0,516 daz volc so gar dar nid’ lit .
0,517 Des ist iz leid’ dar zu kumen .
0,518 daz sunde hat uberhant genume- .

0,519 Des muze- nu di lude vlie .
0,520 vn- sich von dem wege zie .
0,521 wi man di sele genere .
0,522 wen Sunde ist mit irme here .
0,523 Gar geweldecliche .
0,524 kumen i- alle riche .
0,525 vn- hat itzu mit gewalt .
0,526 wnderes harte vil gestalt .
0,527 vn- hat ir bode- uz gesant .
0,528 her vn- dar i- di lant .
0,529 Di hant di lude v’keret .
0,530 vn- bosheit geleret .
0,531 Sus ist ir wille irgangen .
0,532 vn- hat daz volc gevangen .
0,533 Mit listen gar an sich gezoge- .
0,534 vn- hat di werlt also betrogen .
0,535 daz wenic ima- rethe dut .
0,536 vn- minnen ubel voR daz gut .
0,537 Alsus ist si vnd’ vns gerant .
0,538 vn- hat daz volc also gar v’blant .
0,539 vn- hat sich i- getru-gen .
0,540 zu den alden vn- den iu-gen .
0,541 Daz nv wenic iman .
0,542 tugende rethe irkenne- kan .
0,543 vn- daz ioch di cleine- kint .
0,544 nv so bitter woRden sint .
0,545 Daz in vaste volget mide .
0,546 arge vn- bose side .
0,547 Sus ist di werlt woRden .
0,548 vil gar d’ svnden oRden .
0,549 Den si so hat vz gegeben .
0,550 daz leider nv di lude lebe- .
0,551 vil nach in allen landen .
0,552 mit svnden vn- mit samden .
0,553 Seth allen den kumer vn- den scaden .
0,554 da mit die lute sin v’laden .
0,555 vn- als daz iamer vn- daz leit .
0,556 daz nv di werlt mit soRgen treit .
0,557 Daz hat die sunde vollenbrath .
0,558 als iz ir lange was gedath .
0,559 Diz sult ir wizen sunder wan .
0,560 daz si diz allez hat gedan .
0,561 Ot mit ir bosen knethen .
0,562 die allen ziden vetthen .
0,563 wider got vn- gegen den rethen .
0,564 Die knechte sint von sulch’ art .
0,565 daz nie so boses nit in wart .
0,566 alle di soRge vn- vngemach .

0,567 vn- swaz noch ubels ie geschach .
0,568 Daz ist gar vo- in geschen .
0,569 des mac ma- wol von warheit ien .
0,570 Di knethe dun ich vch bekant .
0,571 di sint vntugenden gena-t .
0,572 Gar durgdriben mit boser list .
0,573 vnd erger dan d’ duuel ist .
0,574 wen si hant in geswachet .
0,575 zu duuele gemachet .
0,576 vn hant in mit ir valsen siden .
0,577 von himelrich h’ abe gestriden .
0,578 Nu wil ich si uch ne-ne- .
0,579 daz ir si muget irkenne- .
0,580 Die erste vntugent ist ein kneth .
0,581 der den sunden gar ist gereth .
0,582 vnde der durg iren valsen rat .
0,583 vbels vil begangen hat .
0,584 D’ ist geheizen hochvart .
0,585 da von der engel tuvel wart .
0,586 d’ and’ vngehoRsam .
0,587 Da mide zu m erste- ada- .
0,588 von de- padiso qua- .
0,589 D’ dritthe kneth d’ heizet zoRn .
0,590 vn- hat vns genade vil v’loRn .
0,591 vn- ist vo- hochuart geboRn .
0,592 Da vo- er sich v’mizzet .
0,593 so daz d’ ma- v’gizzet .
0,594 Eren vn- selekeit .
0,595 sver ein zoRnic h’ze dreit .
0,596 vn- einer heizet haz .
0,597 d’ bosheit nie v’gaz .
0,598 vn- ie dar obe saz .
0,599 da ma- di erge maz .
0,600 vn- ist gar d’ scande- vaz .
0,601 Er hat di welt geslachet .
0,602 vntruwe alrest gemachet .
0,603 vn- swaz vntruwe ie wart v’nvmen .
0,604 die ist alirmeist vo- haze kume- .
0,605 D’ haz eine- bruder hat .
0,606 der dinc vil lest’liche stat .
0,607 D’ selbe heizet niet .
0,608 d’ vil boser side pliet .
0,609 Daz er har vng’ne sihet .
0,610 daz iman gudes ith geschehet .
0,611 vn- i- kan daz nith v’miden .
0,612 er n muze imer niden .
0,613 Ere vn- gude .
0,614 so vals ist sin gemude .

0,615 Iz plit ouch falser rache .
0,616 sin son ein aftersprache .
0,617 D’ sich mit sca-den richet .
0,618 den luden vbelsprichet .
0,619 zv allen ziden hind’wert .
0,620 daz er doch wol voR i- bewart .
0,621 Nv m’ket wie vch d’ behage .
0,622 des svon d’ heizet valse clage .
0,623 Di d’ lude schaden clait .
0,624 vn- doch da mide ir last’ sait .
0,625 Nv seth welch ein gesinde .
0,626 wi vbel vn- wie . svinde .
0,627 Die sunde hat zvene knethe .
0,628 die gar gegen daz rethe .
0,629 Ir gemude hant gewant .
0,630 di sint nv ub’ al di lant .
0,631 Leider woRden also wert .
0,632 daz ma- ir vlizlichen gert .
0,633 Man sith sie vaste dringen .
0,634 zu houe zu teidingin .
0,635 h’ vn- dar loufen .
0,636 koufen vn- verkoufen .
0,637 vn- svaz man nu zu dune hat .
0,638 da gent si vaste an den rat .
0,639 Diz ist vals vn- vndrwe .
0,640 die kv-nen beide brwe .
0,641 vil maniger hande herzeleit .
0,642 die shar ist woRden also breit .
0,643 daz maniger nv ir wapen dreit .
0,644 Die hant ouch mit einander kint .
0,645 die harte bosewithe sint .
0,646 Daz ist min vrawe trugene .
0,647 vn- di vnselege lugene .
0,648 D’ man nv bi vnser zit .
0,649 leid’ also sere plit .
0,650 Daz sie sund’ widerstrit .
0,651 Sich hat i- getru-gen .
0,652 zu den alden vn- den iu-gen .
0,653 vil nach i- allen zu-gen .
0,654 Alsus hat si sich in geriben .
0,655 vn- di warheit na virtribin .
0,656 Die sunde ouch eines knapen plit .
0,657 dem ist sin mu-t also wit .
0,658 swaz er in der vindet .
0,659 daz er daz v’slindet .
0,660 vn- als daz er noch ie vant .
0,661 iz were- burge od’ lant .
0,662 daz er daz alliz nith v’slant .

Referenzkorpus Mittelhochdeutsch v2.0 (https://linguistics.rub.de/rem) 14

https://linguistics.rub.de/rem


M516: Der Sünden Widerstreit (G) Modernisierter Lesetext

0,663 Daz was ime gar ein h’zeleit .
0,664 dirre knappe heize girheit .
0,665 er hat an ime sulchen rat .
0,666 daz ime nithesnit v’smat .
0,667 Swaz so ioch ima- hat .
0,668 Iz si cleine od’ groz .
0,669 er ist ouch dicke husgenoz .
0,670 In armer lude husen .
0,671 i- clostren vn- i- clusen .
0,672 In aller hande lebene .
0,673 begeben vn- vnbegebene .
0,674 Mac man voR maniger hande dure .
0,675 sine vozstappen spure .
0,676 In svelcher hande h’zentoRe .
0,677 recthe vunden wirt sin spoRe .
0,678 vn- sin gebenedir pat .
0,679 do sal ma- kvme werden sat .
0,680 Di girde hat knethe an ir rote .
0,681 di z allen ziden wider gote .
0,682 keren gar ir sinne .
0,683 daz ist vnreth gewi-ne .
0,684 Girliche shaze .
0,685 wucher vn- sazze .
0,686 vn- aller hande v-maz .
0,687 vbirdranc vn- vberaz .
0,688 Stelen rouben moRden .
0,689 daz ist der girde ein oRden .
0,690 vn- ein vil vnselic rote .
0,691 die alsus vethen wid’ gode .
0,692 Die hochuart eine dother hat .
0,693 die in kundeclich’ wat .
0,694 den sunden sere bi gestat .
0,695 Die heizet idel ere .
0,696 vn- di vil v-mere .
0,697 Sich dringen an der lude rat .
0,698 vn- swa iman ith zv dune hat .
0,699 Da wil si vaste wesen mide .
0,700 daz ist z aller zit ir side .
0,701 Sie kan ouch wlizliche spe .
0,702 vn- vil ebene daz irse .
0,703 daz nider ithesith geshe .
0,704 si ne habe ie ir teil da vone .
0,705 sus kan si mit den luden wone .
0,706 vn- sich dringen an ir schare .
0,707 daz ma- vil kume kan beware .
0,708 iz in werde ir vnd’ stunden gare .
0,709 Swaz so da zu dune ist .
0,710 sus kan sie tusen mit ir list .

0,711 Der zoRn ein gesinde hat .
0,712 daz i- grweclich’ wat .
0,713 z aller zit gecleidet gat .
0,714 Di hant si alle vnd’sniden .
0,715 Gar mit vbelen siden .
0,716 vn- sint an bosen dinge- starc .
0,717 ein’ heizet vbel d’ and’ arc .
0,718 vn- sint deme dvncle glich .
0,719 vn- ein’ heizet vreislich .
0,720 D’ hat an ime vil arge side .
0,721 da er der sunden dienet mide .
0,722 Sin dother heizet vngedult .
0,723 di wol von ein’ cleinen shult .
0,724 kan eine vehede machen .
0,725 mit maniger hande sache .
0,726 betrubet sie ir gemude .
0,727 so groz ist ir vngude .
0,728 wir han si leider lange irkant .
0,729 wen si hat vns ofte gerant .
0,730 Den herbergen also na .
0,731 daz ma- si dicke vant alda .
0,732 Daz ma- ouch vnd’ studen sach .
0,733 daz si mi-ne vn- vride brach .
0,734 vluchen vn- schelden .
0,735 virwizen vn- melden .
0,736 z allen ziden vngemut .
0,737 vn- nimer Nemen nith vergut .
0,738 svaz ma- sprichet od’ dut .
0,739 Diz gesinde ist an ir schare .
0,740 sie var hute svar si war .
0,741 Eine dother hat di sunde .
0,742 daz nima- kan durggrunde .
0,743 wi gar sie durgdriben ist .
0,744 mit vil maneg’ hande list .
0,745 Sie ist ouch von so svinder art .
0,746 daz ir nie nith gliches wart .
0,747 Girde ZoRn vn- hochuart .
0,748 Gar vn- ir geslethe .
0,749 vn- al der Sunden knethe .
0,750 Scharmeister vn- rote .
0,751 di stent so gar zu ir gebote .
0,752 Daz si alle muzen .
0,753 nigen iren vvze- .
0,754 Diz ist vnrethe libe .
0,755 so vreislicher diebe .
0,756 In wart noch nie dichen geshen .
0,757 des mac ma- wol voR war ien .
0,758 we sie hat harte gahes v’stolen .

0,759 des ma- sich kvme mac irholen .
0,760 Da bi hat si i- coRzer stunt .
0,761 de lude h’ze so gew-t .
0,762 da vo- ma- kume wirt gesu-t .
0,763 Diz dut si mit vil suze- siten .
0,764 vn- hat da bi zu hant versniden .
0,765 Den luden ir gemude .
0,766 die sich nith ku-ne- huden .
0,767 Si hat ouch eine svinde list .
0,768 da manig’ an betrogen ist .
0,769 Daz sie vil heimelichen hat .
0,770 ir vnkusliche wat .
0,771 virboRgelichen an gezogen .
0,772 des hat si lange her geplogen .
0,773 Daz si die lude alsus v’riet .
0,774 vn- sie von godes libe shiet .
0,775 Den sie mit valsh’ mi-ne- .
0,776 verblante so ir sinne .
0,777 Daz si lip vn- leben .
0,778 i- ir gewalt muste- geben .
0,779 Diz bewerte sie vil shone .
0,780 an den wisen Salomone .
0,781 Den si so gar ub’want .
0,782 Mit ir listen vn- bant .
0,783 Daz er so vil irs willen det .
0,784 mit dineste vn- mit gebet .
0,785 vn- alsus hilt er ir gebot .
0,786 vn- bette an den appitgot .
0,787 vn- verirret alsus den wisen ma- .
0,788 di mac ma- g’ne m’ken an .
0,789 Sie brathe ouch zu eine- ziden .
0,790 den gute- dauite- .
0,791 So verre daz si in gevinc .
0,792 vn- in mit listen vnd’gi-c .
0,793 vn- er also rat zu ir genam .
0,794 daz er in groze sunde quam .
0,795 Ir sult ouch wizen daz sie rat .
0,796 vn- deil an allen sunden hat .
0,797 Iz kan ouch nirgen die sunde si .
0,798 da i- wone vnrethe libe bi .
0,799 vn- swaz man vbels hat v’nomen .
0,800 daz ist allermeist von ir kome- .
0,801 Diz sint di s-nden knethe .
0,802 daz vbele geslethe .
0,803 Beide ir doth’ vn- ir kint .
0,804 die alle wider gode sint .
0,805 Nv seth wer konde vinde- .
0,806 ein boser ingesinde .

0,807 wen dise arme su-de hat .
0,808 da mide sie manige- bosen rat .
0,809 vn- lesterliche meindat .
0,810 wider got h’ bega-gen hat .
0,811 Nv si dir liber got geclait .
0,812 vn- d’ vil suze- reine- mait .
0,813 Der vil w-neclich’ muder din .
0,814 der vil edelen kunegin .
0,815 Daz Sunde vn- ir valshe rat .
0,816 Alsus iemerliche hat .
0,817 vil nach al die w’lt betrogen .
0,818 v’druth vn- vnd’ sich gezogen .
0,819 Aliz daz of d’ erde- ist .
0,820 daz d’ libe ih-c crist .
0,821 vn- sin gotlicher rat .
0,822 zv sime gelobe gemachet hat .
0,823 Daz dienet vil na den sunden gar .
0,824 vn- daz diz niema- wil bewar .
0,825 Daz si dir suzer got geclait .
0,826 daz din volc ist so v’zait .
0,827 Daz ma- diser bosen art .
0,828 nith ir ku-dekeit bewart .
0,829 O wi der rethe wiste .
0,830 wi lithe mac d’ liste .
0,831 han vn- d’ tugenlich’ side .
0,832 da ma- sunder zviuil mide .
0,833 al den su-de- ab irstride .
0,834 Den sigen an aller slathe were .
0,835 vn- irm vntuginthaften here .
0,836 ey stolzen helde grifet zv .
0,837 vn- w’e wir vn d’ su-den nv .
0,838 die in vnsers h’ren lant .
0,839 so ku-declichen ist gerant .
0,840 vn- hat ime sine kint irslagen .
0,841 so vil daz niema- ka- vollensagen .
0,842 vn- waz sie iamers hat gestalt .
0,843 vreveneliche- bit gewalt .
0,844 Mit vbele vn- mit vnzuth .
0,845 vn- di w-necliche- vruth .
0,846 Die daz ertriche dreit .
0,847 die vo- godes wisheit .
0,848 so mi-neclich ist of geleit .
0,849 Daz iz im alliz dinen sal .
0,850 i- d’ maze vn- in d’ zal .
0,851 zv sime lobe vn- anders nit .
0,852 nv hat di vnselege dit .
0,853 Su-de vn- ir geslethe .
0,854 mit groze- vnrethe .

0,855 Leider voR langen stu-den .
0,856 sich des vnderwnden .
0,857 zv ir dineste gar genomen .
0,858 O h’re wi ist iz h’ zv kvomen .
0,859 Daz wir an gode sus v’zagen .
0,860 vn- den su-den daz v’tragen .
0,861 vn- in des nit genize- lan .
0,862 daz er durg vns hat gedan .
0,863 vnd vns lip vn- leben .
0,864 vn- vns sich selben hat gegeben .
0,865 vn- sin gotlich’ rat .
0,866 mit allen deme daz er hat .
0,867 vn- alliz daz er selber ist .
0,868 vn- vnser vat’ ih-c crist .
0,869 vnser bruder woRden ist .
0,870 vn- vns gemachet sine kint .
0,871 O we wi si wir so blint .
0,872 Daz wir diz allez nith an shen .
0,873 di gnade di vns ist geshen .
0,874 vn- vns noch geshen sol .
0,875 ich preche daz voR warheit wol .
0,876 Daz wir vns rethe solden shamen .
0,877 daz wir den suzen godesnamen .
0,878 vn- di himelische craft .
0,879 mit gotlich’ meist’shaft .
0,880 also gar zv helfe han .
0,881 und daz wir doch nit widerstan .
0,882 Disen arme- su-den .
0,883 nv wil ich rethe ku-den .
0,884 wir wollen mache- eine- strit .
0,885 da vo- die sunde nid’ lit .
0,886 Daz sult ir merken ebene .
0,887 mit tuge-tlicheme lebene .
0,888 vn- also wol mit nithe mer .
0,889 dut ma- den sunden h’zeser .
0,890 Seth nv wol wir begi-ne- .
0,891 i- ih-c xp-c mi-ne- .
0,892 so tugenlichen striten .
0,893 daz noch bi vnsen ziden .
0,894 vber alle di lant .
0,895 godes gude wir bekant .
0,896 vn- ih-c xp-c name- .
0,897 den erliche- lobesam- .
0,898 vn- daz ma- gar da nid’ sleth .
0,899 su-de vn- alliz daz ir gestet .
0,900 Nu neme- wir rat zv der mi-ne .
0,901 wi ma- den sigen gewi-ne .
0,902 vn- strides solle begi-ne .

0,903 wen nima- weiz so rethe wol .
0,904 wi ma- gegen sunde- striden sol .
0,905 Sie hat von reth’ rithirshaft .
0,906 willen . kunst vn- craft .
0,907 Des sul wir z allen ziden .
0,908 nac irme rate striden .
0,909 Al di math di sunde hat .
0,910 beide helfe vn- rat .
0,911 an ir rote vn- an ir share .
0,912 di lit an dvgenden gare .
0,913 vurnunft vn- wisheit .
0,914 die hant vns beide daz geseit .
0,915 wen si sint wartma- gewesen .
0,916 vn- han uil ebene vz gelesen .
0,917 vn ouch vil rethe daz beshen .
0,918 wi vns di sunde wil besten .
0,919 Si hant vns ouch gesait da bi .
0,920 daz da gar gewaldic si .
0,921 vnrethe libe vn- rat .
0,922 vn- swaz ma- da zv dune hat .
0,923 Daz daz alliz an ir ste .
0,924 vn- gar durg ir hende ge .
0,925 Svaz ma- da shaffet od’ dut .
0,926 vn- hat ir wille- vn- ir mut .
0,927 al dar of gesezet gar .
0,928 wi si vns mit listin vn- mit ver .
0,929 Ot daz si vns her betruge .
0,930 vn- vnser volc zv sunden zvge .
0,931 Dar of si lange hat gedath .
0,932 vn- hat mit ir nv her brath .
0,933 Maniger ha-de geshozzes vile .
0,934 daz zv eim igelichen zile .
0,935 vber dusent mile .
0,936 vlogen wol ir pile .
0,937 vn- i- coRzen stunden .
0,938 Mache- groze wnde- .
0,939 Diz vbele geshuze .
0,940 daz sint gedanken vnnuze .
0,941 Di vnselige- dibe .
0,942 der vnrethe- libe .
0,943 Di heimelichen vn- di verholn .
0,944 den luden shire hat verstoln .
0,945 thugentlich gemude .
0,946 di sich nith ku-nen hude- .
0,947 Si hat ouch mit gestuppe .
0,948 gemachet ein geluppe .
0,949 von bosen geluste- .
0,950 daz si mit ar-brusten .

0,951 Mit pile- vn- mit stralen .
0,952 gegen vns zv allen malen .
0,953 wil shizen nath vn- dac .
0,954 vn- an allen ende- sva si mac .
0,955 Da mide wil si ouch shizen .
0,956 dracheit vn- v’drize- .
0,957 vn- sven si alsus geshuzet .
0,958 den selben san verdruzet .
0,959 Gud’ w’ke z aller stunt .
0,960 sven si alsus gemachet wnt .
0,961 Si hat ouh bi ir eine vare .
0,962 svaz dinges sie bestricket gare .
0,963 vn- also shier daz geshit .
0,964 daz ma- da vo- gelust i-pheit .
0,965 vn- beku-mert san di si-ne .
0,966 al da mit valsher mi-ne .
0,967 Si kan ouch mit cleinode .
0,968 di lude sere note .
0,969 Da v’geben vn- hie i-phan .
0,970 so get daz imer den da na .
0,971 Daz ma- vil g’ne alle dage .
0,972 wil den luden wol behage .
0,973 So besticket si den vil garwe .
0,974 mit d’ selben varwe .
0,975 himelriche- tougen .
0,976 Antlizze vn- ougen .
0,977 vn- also shire daz geshit .
0,978 dar nach ma- vil gerne shit .
0,979 we-cliche- h’ vn- dar .
0,980 vil maniges dinges nema- war .
0,981 Des ma- nithesnit bedarf .
0,982 zvhant so hat si pile scharf .
0,983 vf ir armbrust geleit .
0,984 vnd shuzet san vnstedekeit .
0,985 Den luden i- daz gemude .
0,986 di sich nit wollent huden .
0,987 Sus hat si gegen vns vf gezogen .
0,988 beide ir armbrust vn- ir bogen .
0,989 Noch hat si ingesinde .
0,990 mit geshoze harte svinde .
0,991 so vil daz ich i- manigen dagen .
0,992 volzelen konde noch volsagen .
0,993 Di alle sten zv ir gebode .
0,994 Nv hat sie icliche rote .
0,995 Den cleine- vn- den groze- .
0,996 vn- al den shargenozen .
0,997 vb’ al d’ sunden knethe
0,998 Iedeme geslethe .

0,999 Sin geshoz bereident .
0,1000 gewiset vn- geleitet .
0,1001 Iclicheme nach sin’ art .
0,1002 vn- hat si daz da bi gelart .
0,1003 wi si mit geshuze warn .
0,1004 voR den rotten vn- voR den sharn .
0,1005 vn- wi si z allen ziden .
0,1006 mit listen bi vns rite- .
0,1007 beide her vn- dar .
0,1008 vn- vaste shize- vnser schar .
0,1009 vn- wi sie heimeliche- .
0,1010 des nathes bi vns slichen .
0,1011 vn- dicke shizen in vse here .
0,1012 sva sie daz vindent an were .
0,1013 Diz dut si alliz sibe daz .
0,1014 nith den durg den alden haz .
0,1015 De si zv reth’ mi-ne dreit .
0,1016 vn- hat mit listen vz geleit .
0,1017 ob ir an stride missega .
0,1018 daz si vns g’ne wol irsla .
0,1019 Odir moRtlich irshizen .
0,1020 wen solt des nith v’drize- .
0,1021 Sie wirbet ouch mit grozer craft .
0,1022 heimeliche vrunshaf .
0,1023 h’ zv vsen luden .
0,1024 nv lat vch daz beduden .
0,1025 waz sie da mide meinet .
0,1026 sver sich mit ir v’einet .
0,1027 Den i- kan sich nimer des insagen .
0,1028 er i- si gevangi- odir irslagen .
0,1029 Eya stolzen helde gut .
0,1030 nv sezzet alle vwern mut .
0,1031 Mit h’zen vn- mit sinnen .
0,1032 zv wer gegen valsher mi-ne- .
0,1033 Sie hat zv ir genume- dar .
0,1034 vz einer icliche- shar .
0,1035 ie von deme geslethe .
0,1036 svaz ir da kvmet rethe .
0,1037 vn- ouch uz iclihen rotden .
0,1038 da wil si diebe vn- boden .
0,1039 vn- shuzen von machen .
0,1040 alliz durg di sachin .
0,1041 wi si vnser her gesvache .
0,1042 Seth nv hat si sich geshart .
0,1043 mit ir sund’lichen part .
0,1044 vnd hat sich gedrucket doRt .
0,1045 heimelich vf einen oRt .
0,1046 vn- hat alsus mit ku-dickeit .

0,1047 eine lage da geleit .
0,1048 ob iman were in vnseme h’re .
0,1049 ane hude vn- an were .
0,1050 Daz si den g’ne wolden irslan .
0,1051 ob si mothe od’ van .
0,1052 vn- also heldet bi ir da .
0,1053 an ir siten harte na .
0,1054 Min vrowe vnkushe .
0,1055 mit maniger hande getushe .
0,1056 vn- mit groz’ vnkust .
0,1057 vn- vrowe bose gelust .
0,1058 Mit ir dar kvm- ist .
0,1059 mit manig’ zouberlich’ list .
0,1060 vn- ich wene daz vnstedekeit .
0,1061 noch hude alda ir vanen dreit .
0,1062 Si hat da na bi sich geshart .
0,1063 vntrwe mit ir part .
0,1064 di heldet hinder ir doRt .
0,1065 mit ir verretnisse vn- moRt .
0,1066 vn- ouch da bi vrov lugene .
0,1067 er valsh vn- ouch v’ trugene .
0,1068 Da bi heldet ouch gereit .
0,1069 v’droznisse vn- dracheit .
0,1070 vn- iene gar v’woRthe .
0,1071 zviuel vnd vnrethe voRthe .
0,1072 Sus hat si durg ir svindekeit .
0,1073 dise laga alsus geleit .
0,1074 Nv heldet min vrowe hochuart .
0,1075 z aller voRderest doRt geshart .
0,1076 Mit deme geslethe von ir art .
0,1077 Mit ein’ shar harte breit .
0,1078 vn- bi ir min vrowe virkv-dekeit .
0,1079 vil na an ir site .
0,1080 vn- grazet sere zv stride .
0,1081 Da bi ir uppeclich’ mut .
0,1082 der dicke grozen shaden dut .
0,1083 vn- min vrowe idil ere .
0,1084 vil ku-dic vn- vil here .
0,1085 vn- irs geslethes mere .
0,1086 Da heldet ouch h’ v-maz .
0,1087 vn- her kundeclich gelaz .
0,1088 Da heldet ouch vil stille .
0,1089 Er stolz vn- er mutwille .
0,1090 Da bi betrugelich’ wan .
0,1091 der nima- wil voR nith han .
0,1092 vn- d’ doch da bi kan .
0,1093 vil kv-decliche gebare .
0,1094 an cleideren vn- an hare .

0,1095 Noch heldet ouch da hi-den .
0,1096 d’ hochuart gesinde .
0,1097 Dannoch ein vil michil deil .
0,1098 beide kundic vn- geil .
0,1099 Ander lude virdrucken .
0,1100 vn- sich selber vf zucken .
0,1101 vn- kv-declichiz claffen .
0,1102 ienen v’spoten vn- disin affen .
0,1103 vn- maneger hande vnglucke .
0,1104 diz sich d’ ma- an zvcke .
0,1105 Des er nithesnith i- kan .
0,1106 vn- daz er habe daz er nie gewan .
0,1107 Ich i- konde nith bi eineme dage .
0,1108 ir gesinde vollen clage .
0,1109 Da bi heldet ouch geshart .
0,1110 ein volc vil scharp vn- vil hart .
0,1111 Daz ist min h’re her ZoRn .
0,1112 vil maneges herzen doRn .
0,1113 vn- min’ gri-meclich’ mut .
0,1114 vn- ni-m’ neme- nith voR gut .
0,1115 Svaz ma- sprichet oder dut .
0,1116 Da bi vngute .
0,1117 vn- surlich gemute .
0,1118 vn- da bi vrov vngedult .
0,1119 bi der ir noch pruen sult .
0,1120 eine sunderliche share .
0,1121 di ist h’ vn- dare .
0,1122 bestrichen also garwe .
0,1123 mit zoRnlich’ varwe .
0,1124 Da bi ein wenic hinderbaz .
0,1125 seth da heldet miner haz .
0,1126 bi d’ sunden harte na .
0,1127 bleich geru-pen vn- gra .
0,1128 vn sin gesinde des er plit .
0,1129 die aftersprache vn- der niet .
0,1130 Da heldet ouch mit valsher kunst .
0,1131 er were vnd er abunst .
0,1132 Di uil ubels hant gedan .
0,1133 vn- da bi min h’ arcwan .
0,1134 Da nimer ein rith’ sin solt .
0,1135 vil luden gra- vn- nima- holt .
0,1136 vnd dannoch sines gesindes me .
0,1137 di nith mugen wol gese .
0,1138 daz ima- gudes ith geshe .
0,1139 Nv heldet min vrowe girde doRt .
0,1140 genende reth also der moRt .
0,1141 vn- hat iren mu-t gezerret .
0,1142 so widen vf gesperret .

0,1143 Beide sie vn- ir gesinde .
0,1144 als ob si wolle v’slinde .
0,1145 Al hie in dirre selben stu-t .
0,1146 vnser her biz vf den grunt .
0,1147 sus heldet sie doRt an ir share .
0,1148 nv ist mit ir kvomen dare .
0,1149 Manigir ha-de gesinde .
0,1150 giric vn- svinde .
0,1151 vvocher vn- satze .
0,1152 Samenen vn- shatze .
0,1153 In girlichen sinne- .
0,1154 behalden vn- gewi-nen .
0,1155 vnd daz alliz sunder maz .
0,1156 h’ uberdranc vn- vb’az .
0,1157 nu- heldet ouch ir hoste rat .
0,1158 den sie nv da bi ir hat .
0,1159 Daz ist die vngnvge .
0,1160 daz ir an nithe genvge .
0,1161 Daz ir ouch nithesnit v’sma .
0,1162 die haldent alle bi ir da .
0,1163 Nv kvomet die sunde gevarn .
0,1164 beide mit rotten vn- mit sharn .
0,1165 vn- ouch bit iren gesellen .
0,1166 die duvele uz der hellen .
0,1167 Die si-t ir zv helfe komen .
0,1168 ich han ouch daz vil wol vernvomen .
0,1169 Daz der duvel lucifer .
0,1170 sie alle hat gesendet her .
0,1171 Daz si z allen ziden .
0,1172 die sunde helfen striden .
0,1173 vn- sven die sunde machet wnt .
0,1174 daz si an der selben stunt .
0,1175 Sament da beliben .
0,1176 vn- daz si alliz scriben .
0,1177 Mit vil svi-declicher list .
0,1178 wi die wnde inpangin ist .
0,1179 vn- vf der stat zvhant alda .
0,1180 in der foRme vn- ouch dar na .
0,1181 Svie si wnden vinden .
0,1182 Daz sie sich vnd’winden .
0,1183 an den selben stu-den .
0,1184 des sichen vn- der wnden .
0,1185 Nv muze uns godes gude .
0,1186 voR den herzeden behude .
0,1187 Nv vernuft vn- Wisheit .
0,1188 vns habent daz voR war geseit .
0,1189 Daz sunde sunde zviuel wan .
0,1190 vns mit stride wil bestan .

0,1191 vn- wi si nv hat geshart .
0,1192 ir volc i- maneger hande part .
0,1193 Sus hat si mit ir gebode .
0,1194 gemachet icliche rotde .
0,1195 vn- hie der share ein houbetman .
0,1196 Daz hat si durg den list gedan .
0,1197 daz si an allen siden .
0,1198 wil lazen vf vns striden .
0,1199 Nv wir di ware mere han .
0,1200 daz di sunde ir wartma- .
0,1201 bi vnser here hat gesant .
0,1202 so han wir striden an der ha-t .
0,1203 wir bedurfen daz ma- shire .
0,1204 shar vn- oRdinire .
0,1205 vnser volc vn- vnser here .
0,1206 vil ebene in rith’liche were .
0,1207 Die mi-ne ist vnser hovbetman .
0,1208 die daz vil meist’liche- kan .
0,1209 wie man mit rotden vn- mit sharn .
0,1210 zv stride sal gegen sunden varen .
0,1211 sie kan di oRdenu- gar .
0,1212 wie man zv voRderist vnse sharn .
0,1213 Sal machen veste vn- scharp .
0,1214 ey wi wol man des bedarf .
0,1215 Seth dar zv muz ma- han .
0,1216 zvene gude hovbetman .
0,1217 biderbe vnd getrwe .
0,1218 daz ist bith vn- rwe .
0,1219 wen sal sich imer vnser here .
0,1220 der sunden genzliche were .
0,1221 So muz man dise v zwene dare
0,1222 zv voRderst setzen an vnser share .
0,1223 vn- sve-ne so daz geshit .
0,1224 Daz man bith vn- rwe sihit .
0,1225 zv voRderest halde- an vnser share .
0,1226 vn- des di sunde wirt geware .
0,1227 Daz si uch voR war gesait .
0,1228 ich wene daz si also virzait .
0,1229 Daz beide sie vn- al ir here .
0,1230 beginnent zviuel an der wer .
0,1231 Nv mac m’ken ein igelich man .
0,1232 wi vnser libe herre kan .
0,1233 Di lute zv sineme dineste zi .
0,1234 als ir nv sullet v’neme hie .
0,1235 von einer nvwen ritherschaf .
0,1236 wi wir mit tugentlicher craft .
0,1237 Sullen bi vnsen ziden .
0,1238 gegen den sunden striden .

0,1239 Alsus wil der getrwe .
0,1240 mit rithershaf vernwe .
0,1241 Sine liben cristenheit .
0,1242 vn- hat ein leben vz geleit .
0,1243 Dar in ingert er nithes me .
0,1244 wen daz ma- sunde- widerste .
0,1245 vn- sich halde ebene .
0,1246 in tugentlicheme lebene .
0,1247 an den zvein lit al die craft .
0,1248 von dirre suzen rithershaft .
0,1249 Sus hat der gude vz gegeben .
0,1250 diz vil ritherliche leben .
0,1251 so rethe oRdenlichen .
0,1252 den armen vnd den richen .
0,1253 Er si hute sver er si .
0,1254 dinestman eigen oder vri .
0,1255 er si iunc oder alt .
0,1256 sus oder so gestalt .
0,1257 Man wib oder mait .
0,1258 den dise rithershaf behait .
0,1259 vnd wer er siech oder cranc .
0,1260 er mothe an der sunden danc .
0,1261 Ritherliche vnd ebene .
0,1262 striden in diseme lebene .
0,1263 Daz er rith’ were bi gode .
0,1264 vnd ein kenpe an siner rotde .
0,1265 Nv leret vns die mi-ne daz .
0,1266 wi man zoRn vn haz .
0,1267 girde vnd hochvart .
0,1268 vn daz geslethe von ir art .
0,1269 zvm ersten san da nider ride .
0,1270 daz hilfet sere zv me stride .
0,1271 so ma- si sith da nid’ lige .
0,1272 daz trostet vaste zv deme sigen .
0,1273 wen iz sint hovbetknethe .
0,1274 vil gar in ir geslethe .
0,1275 Di mi-ne hat vns ouch gelart .
0,1276 wi wir zv ha-t di hochvart .
0,1277 Da nider shire han geriden .
0,1278 ot mit den mutlichen siten .
0,1279 so neme man aber ros bit spoRn .
0,1280 vn riten vaste of den zoRn .
0,1281 vn- sla in nider mit gute .
0,1282 in senfte- gemute .
0,1283 Sus var ma- ab’ vurbaz .
0,1284 vn- dote also den haz .
0,1285 Gar beide vz vn- inne .
0,1286 mit mi-neclich’ mi-ne .

0,1287 vnd ouch mit sulcher w-ne .
0,1288 daz man gutes gu-ne .
0,1289 Allen luten z aller zit .
0,1290 da von der haz da nider lit .
0,1291 vn- ouch sin bruder min her nit .
0,1292 so sal ma- in der selben zit .
0,1293 vaste voR sich rithen .
0,1294 vn- gege- den girde striden .
0,1295 also in deme sinne .
0,1296 daz man durg godes mi-ne .
0,1297 beide habe vnd ouch inpere .
0,1298 vn- daz ma- nimer nith begere .
0,1299 wen alliz in der maze .
0,1300 daz ma- ouch gerne laze .
0,1301 Durg vnsen liben herregot .
0,1302 wan er wil durg sin gebot .
0,1303 Da von so liget girde dot .
0,1304 Nv merket vurbaz mere .
0,1305 waz vns di mi-ne lere .
0,1306 wi ma- aber voR geware .
0,1307 gegen einer grwelichen share .
0,1308 di ist bleich vnd zoRnvare .
0,1309 Di heizet min vrov vngedult .
0,1310 wi ir mit d’ striden sult .
0,1311 Di sal ma- zv dode irsla .
0,1312 vf der stat zv hant alda .
0,1313 zv hawen vn- gar zv liden .
0,1314 mit guten willen vn- mit vriden .
0,1315 Nv sal ma- aber vurbaz vare .
0,1316 gege- einer kv-decliche- share .
0,1317 Da ist vrov idel ere .
0,1318 gewaldic vn- here .
0,1319 vnd ist rotden meister da .
0,1320 di sal ma- sus zv dote sla .
0,1321 Daz wir imer m’e .
0,1322 wollen gode di ere .
0,1323 Gar an allen dingen geben .
0,1324 alle di zit di wir leben .
0,1325 Daz wir ir selber nith in gern .
0,1326 vn- ir durg sine mi-ne inben .
0,1327 Sus sal ma- itel ere slan .
0,1328 die vns vil shaden hat gedan .
0,1329 Nv heldet vnrethe libe doRt .
0,1330 di al den shaden vn- den moRt .
0,1331 von alder her hat gestalt .
0,1332 beide mit liste vn- mit gewalt .
0,1333 Di ist hovbet vn- gewaldic gar .
0,1334 reth uber aller sunden shar .

0,1335 vnd heldet ku-declichen da .
0,1336 ich in weiz wi man si muge irsla .
0,1337 Imer ane grozen shaden .
0,1338 so ser sin wir von ir virladen .
0,1339 Ich weiz wol daz ir dinc so stat .
0,1340 daz si heimelichen hat .
0,1341 vil starke vrunt in vnseme here .
0,1342 nv seth wi man sich ir irwere .
0,1343 Ich weiz daz si so vil kan .
0,1344 daz man kvme den zenden man .
0,1345 Sal vnder vns hie vinden .
0,1346 er i- si sin ingesinde .
0,1347 vn- neme ouch etsvenne rat .
0,1348 mit ir des er zv dune hat .
0,1349 Nv er des mit ir plit .
0,1350 waz hilfet danne vnser strit .
0,1351 ob ma- si wol ein luzzel slet .
0,1352 so shire ein wenic wile irget .
0,1353 So kan iz kvme also besta .
0,1354 ma- in mache aber svne da .
0,1355 Nv vnser volc sus svachet .
0,1356 vn- also svne machet .
0,1357 so durfe wir wol daz vnser here .
0,1358 sich vnrether libe irwere .
0,1359 Nv darf man zveier sache .
0,1360 daz ma- vil sere wache .
0,1361 vn- di shar ueste mache .
0,1362 vn- von sveme man daz gese .
0,1363 des dinc so crencliche ste .
0,1364 daz er mit ir zv rate ge .
0,1365 Den sal ma- uaste her hind’ share .
0,1366 sva ma- gegen ir zv strite vare .
0,1367 vnd daz wir di zv stride nemen .
0,1368 die gegen ir wol zv stride zemen .
0,1369 weiz got daz muze- rither sin .
0,1370 vmbekumeret vn- vri . Die
0,1371 nith me in han oder in gern .
0,1372 wen mit ir schilde vn- ir spern .
0,1373 z aller zit gereit sin .
0,1374 da is der libe herre min .
0,1375 Imer aller best bedarf .
0,1376 iz si da h’te oder sharf .
0,1377 vn- di ir selbes hant verzigen .
0,1378 vn- mit rithershaf ircrigen .
0,1379 daz in alliz daz versmat .
0,1380 da sunde zv dune mide hat .
0,1381 Di strident ritth’lichen .
0,1382 weiz got de- muz intvichen .

Referenzkorpus Mittelhochdeutsch v2.0 (https://linguistics.rub.de/rem) 29

https://linguistics.rub.de/rem


M516: Der Sünden Widerstreit (G) Modernisierter Lesetext

0,1383 vnrethe libe an ir danc .
0,1384 si wirt so blode vn- so cranc .
0,1385 swanne si di rith’shaf . irseth .
0,1386 daz man si ane wer irsleth .
0,1387 Sus legen di hovbetlude nider .
0,1388 so strite ma- desde senfter sider .
0,1389 Alsus sal man si strides saten .
0,1390 vn- in vurbaz nith gestaden .
0,1391 Des daz si sich i-mer me .
0,1392 gerithe wider vf als e .
0,1393 Daz sal ma- da mide beware .
0,1394 daz nimer kvmet vz vnser share .
0,1395 Bicht vn- ruwe .
0,1396 di rith’shaf getrwe .
0,1397 vn- daz ouch imer bi vns si .
0,1398 gut wille stede vn- vri .
0,1399 Diz hat di mi-ne vns gelart .
0,1400 vn- gewiset vf di vart .
0,1401 In welcheme sinne .
0,1402 ma- strides sal gebinnen .
0,1403 vnd alliz nach den selben siden .
0,1404 alse ih-c christus hat gestriden .
0,1405 So mothe dan di sunde sagen .
0,1406 alsus ir leit vn- clagen .
0,1407 Ir angist vnd ir svere .
0,1408 Deme duvele lucifere .
0,1409 “her duuel iz ist also kvmen .
0,1410 wir han hie grozen shaden genvomen .
0,1411 vn- muzen imer sin geshant .
0,1412 hie ist ein volc vf vns gerant .
0,1413 Daz hat vns valshe libe irslage .
0,1414 di in kvne wir nimer vollenclagen .
0,1415 vn- han bi ir al da virloRn .
0,1416 Girde hochuart vn- zoRn .
0,1417 Beide haz vn- niet .
0,1418 daz shadet vns sere zv dirre zit .
0,1419 vn- muet mich vil sere .
0,1420 daz wir di idel ere .
0,1421 han v’loRn vnd vngedult .
0,1422 Seth daz ist nima-nes shult .
0,1423 So sere so des rwen .
0,1424 d’ hat mit bithe gebrwen .
0,1425 Daz gebet vn- andath .
0,1426 dise rith’shaf hat brath
0,1427 vn- diz here hant geladen .
0,1428 h’ zv stride vf vnsen shaden .”
0,1429 So mothe sprechen sattanas .
0,1430 der vnser aller vient was .

0,1431 vrov sunde ich in weiz wie ma- tv .
0,1432 iz vert hie engestliche zv .
0,1433 Ich bin ouch harte sere irkvmen .
0,1434 von deme daz ich han vernvme- .
0,1435 Ich sehe doRt grvweliche share .
0,1436 gegen vns zv stride vare .
0,1437 vn- vurthe sere daz dirre crist .
0,1438 aber einen nvwen list .
0,1439 Mit der mi-ne habe irdath .
0,1440 vnd diz here zvsamen brath .
0,1441 Mir ist ouch swar vn- dut mir we .
0,1442 daz doRt voRne halden se .
0,1443 Bithe vn- rwe .
0,1444 ich wene si wil v’nwe .
0,1445 vns’ alde h’zeleit .
0,1446 mich dunket daz barmh’zekeit .
0,1447 dem rwen si zv helfe kvmen .
0,1448 von d’ wer mer han virnvme- .
0,1449 waz si wonders han gestalt .
0,1450 beide mit math vn- gewalt .
0,1451 Ich weiz vil wol daz ich si sach .
0,1452 alla ma- mir di helle brach .
0,1453 Sie was mit inen kvme- dar .
0,1454 z aller voRderst an d’ shar .
0,1455 Der mit gewaldeclicher hant .
0,1456 mich so vreislichen bant .
0,1457 daz ich z sit nimer me v’want .
0,1458 Mich dunket an mine si-ne- .
0,1459 doRt heldet ouch di mi-ne .
0,1460 Mit einer shar harte breit .
0,1461 vo- der mir manic h’zeleit .
0,1462 bi mine- ziten ist geshe .
0,1463 des mac ich wol von warheit ien .
0,1464 Al da ich iz selber an sach .
0,1465 daz mir daz leit von ir geshach .
0,1466 Des ich mich nim’ mac irhole .
0,1467 ich weiz ouch . daz von warheit wole .
0,1468 Daz si alrest irdathe .
0,1469 vn- daz si iz dar zv brathe .
0,1470 Daz iener mit ir h’ nider qua- .
0,1471 der mir gewalt vn- ere nam .
0,1472 vn- sit der zit er mich verstiz .
0,1473 daz sie in nie des irliz .
0,1474 Er in muste mit ir h’ nider vare .
0,1475 vn- hat mir maniger hande share .
0,1476 Genuome- uz minen hande- .
0,1477 di mir vo- manige- landen .
0,1478 zv dineste h’ quame- .

0,1479 eue- vn- adame- .
0,1480 vn- ir s geslethes also vil .
0,1481 beide an maz vn- an zil .
0,1482 Daz alliz vo- der selben vart .
0,1483 zv male mir genvome- wart .
0,1484 Diz shuf si so mit listen .
0,1485 daz wir des nith i- wiste- .
0,1486 voR war daz si ein mait genas .
0,1487 vn- i- welch’ foRme er kvme- was .
0,1488 So lange wenz a- di selben stu-t .
0,1489 daz er blutic vn- wnt .
0,1490 voR vnser h’berge qua- .
0,1491 vn- also shire ich daz virna- .
0,1492 vn- ich daz rote cleit gesach .
0,1493 da dath ich an daz iener sprach .
0,1494 Der gar ein cleffer was .
0,1495 dirre vsaias .
0,1496 Der saite vil von siner kvnft .
0,1497 vn- ouch von siner sigenunft .
0,1498 vn- saite ouch di mere .
0,1499 daz ein losere .
0,1500 von obene solde h’ nider kvmen .
0,1501 daz hat ich lange wol v’nom- .
0,1502 Er sprach ouch lange da beuoRn .
0,1503 daz in were ein kint geboRn .
0,1504 Er hette ouch daz da bi gesait .
0,1505 sin muter solde sin ein mait .
0,1506 Reth als iz doch sit geshach .
0,1507 vn- ich zv betlehem irsach .
0,1508 Daz dri kvnige quamen dar .
0,1509 vn- ich des rethe wart gewar .
0,1510 Daz ma- ime opfer brathe .
0,1511 zv ha-t ich do gedathe .
0,1512 Dir rede d’ ist genuc .
0,1513 vn- shuf daz ma- di kinder sluc .
0,1514 Da i- wist ich nith daz si in v’holn .
0,1515 da-nen vf vn- vnv’stoln .
0,1516 Dar nach vil shir iz also qua- .
0,1517 daz er sich p’digin an nam .
0,1518 Do saite ma- san di mere .
0,1519 diz ist der losere .
0,1520 vn- wer von himele her gesant .
0,1521 do hette ich gerne in irkant .
0,1522 vn- ginc im ser mit listen mide .
0,1523 vn- wolde prvue- sine side .
0,1524 zv hant do ich gehoRte .
0,1525 waz craft an sine- woRte .
0,1526 vn- an siner lere lac .

0,1527 vn- an den siten der er plac .
0,1528 vn- ich daz da bi gesach .
0,1529 daz zeichen ouch vo- ime geshach .
0,1530 Do wart mir harte svere .
0,1531 vn- argetem mir die mere .
0,1532 zv hant begond er an sich rotden .
0,1533 vn- na- zv ime di zvelboten .
0,1534 vn- begond also di cristinheit .
0,1535 seth do hub sich min h’zeleit .
0,1536 vn- gab in sine lere .
0,1537 vn- si daz volc bekere .
0,1538 her vn- dar loufen .
0,1539 p’digin vn- toufen .
0,1540 vn- de- gelouben kunden .
0,1541 vn- losen vo- den sunde- .
0,1542 Do begund er si do senden .
0,1543 i- daz ellende .
0,1544 vo- lande zv lande .
0,1545 vn- dadi- mir di shande- .
0,1546 Mit werken vn- mit woRte- .
0,1547 so daz si gar zvstoRten .
0,1548 Min apgode algemei-ne .
0,1549 beide groz vn- cleine .
0,1550 Di da voR manigin iaren .
0,1551 vil gewaldic waren .
0,1552 Alsus wsh di cristinheit .
0,1553 diz was den iuden also leit .
0,1554 Daz si mit vlize dathen .
0,1555 wi si in zv dode brathe- .
0,1556 Diz begond ich m’ken .
0,1557 zv hant di iuden sterken .
0,1558 vesteclichen sere .
0,1559 gegen siner lere .
0,1560 Mit vlize wa ich mothe .
0,1561 daz mir doch nit in dochte .
0,1562 vn- mir zv grozen soRgen qua- .
0,1563 als ich z mit shaden sit v’nam .
0,1564 Do er do gevangin wart .
0,1565 do het ich z g’ne widerkart .
0,1566 vn- begonde mich gerwen .
0,1567 vn- hart sere grwen .
0,1568 Durg di alde mere .
0,1569 di dise cleffere .
0,1570 So lange hatte- voR geseit .
0,1571 da vo- was mir sin martir leit .
0,1572 vn- in saz vil sere daz vngemach .
0,1573 daz mir doch sit da von geshach .
0,1574 Dar vmbe hette ich z gerne widerwant .

0,1575 vn- hub mich do zv hant .
0,1576 zv pilatus wibe .
0,1577 vn- wold iz widertribe .
0,1578 vn- mathe ir di mere .
0,1579 grwelich vn- svere .
0,1580 Si hetten vbele getan .
0,1581 er were ein gerether ma- .
0,1582 Ien’ d’ geuangen was .
0,1583 do ich ir daz alliz voR gelas .
0,1584 Do ginc si harte drate .
0,1585 hin zv pilate .
0,1586 vn- sait ime die mere .
0,1587 waz ir getrovmet were .
0,1588 Do sie ime d’ rede gewc .
0,1589 do duth iz in dar an genuc .
0,1590 daz er sine hende twc .
0,1591 vn- sait ouch daz da bi .
0,1592 er wold is gar vnshuldic si .
0,1593 Do muste ich z laze- also stan .
0,1594 vn- inthilt mich do al da .
0,1595 vn- wold is alliz neme- ware .
0,1596 vn- di rethe mere irvare .
0,1597 wi iz dar v-me q-me .
0,1598 vn- wi er sin ende neme .
0,1599 vn- bleip so lange biz er starp .
0,1600 daz ich des nichtes nit irwarp .
0,1601 wen daz sic merte do min haz .
0,1602 anderes nit dan v-me daz .
0,1603 Daz er so lipliche- druc .
0,1604 daz ma- in roufte vn- sluc .
0,1605 vn- sver ime ith zv shaden tet .
0,1606 voR den sprach ’ sin gebet .
0,1607 Daz i- konde nith irliden .
0,1608 min haz vn- min nide- .
0,1609 Daz er so gar was ane shult .
0,1610 vn- daz ma- nirgen d’ vngedult .
0,1611 an ime konde vinde- .
0,1612 vn- iener doch der blinde .
0,1613 Alzvhant al do gesach .
0,1614 do er in durg sin h’ze stach .
0,1615 Do er diz alliz so geleit .
0,1616 vn- mit so grozer i-nicheit .
0,1617 vn- ich da nirgen wart gewar .
0,1618 also ture als u-m ein har .
0,1619 weder vngedult noch zoRn .
0,1620 do dath ich nv sin wir loRn .
0,1621 Sich hat vnser leit irhaben .
0,1622 seth do wart er aldo begraben .

0,1623 Do vur ich wider zur hellen .
0,1624 vn- vant da mine gesellen .
0,1625 harte truric vn- vnvro .
0,1626 dar nach gevugit is sich also .
0,1627 Dar er gewaldeclichen qua- .
0,1628 di helle brach vn- dar uz na- .
0,1629 Min volc so gar vo- da-ne- treib .
0,1630 daz mir da wenic ith beleip .
0,1631 wen diz vngemiz as .
0,1632 d’ gar v’woRchte iudas .
0,1633 Seth alle dise meintat .
0,1634 di ih-c crist bega-gen hat .
0,1635 Daz was al d’ mi-ne- rat .
0,1636 noch sult ir uch sagen lan .
0,1637 waz si vns mer hat getan .
0,1638 Der wec zv himele vn- di toRe .
0,1639 di ware- besloze- da beuoRe .
0,1640 Daz ni-mer niman- dar in qua- .
0,1641 sit der zit daz adam .
0,1642 So verre mir gehoRchte .
0,1643 daz er den wec v’woRchte .
0,1644 Daz nima- mothe kvme- dar .
0,1645 si muste- alle zv vns var .
0,1646 Die wrde- mit d’ selben vart .
0,1647 vollecliche- vf gespart .
0,1648 vn- gemachet also wit .
0,1649 sv’ so nach d’ selbe- zit .
0,1650 Gerne wolde kvme- dar .
0,1651 daz er di straze- mothe- var .
0,1652 Seth dise not vn- alle- de- shaden .
0,1653 da wir mit hute sint v’laden .
0,1654 vur war ir daz wize- sult .
0,1655 daz ist al d’ mi-ne- shult .
0,1656 vn- daz ist alliz gar ein with .
0,1657 wen daz vns noch vo- ir geshit .
0,1658 Sal si alsus vollen varn .
0,1659 mit ir rotte- vn- mit ir sharn .
0,1660 Di mit tugentlich’ part .
0,1661 bi ir halde- doRt geshart .
0,1662 Da heldet bi ir doRt gereit .
0,1663 bekentnis vn- wisheit .
0,1664 Da bi zvene rither gut .
0,1665 gedult vn- demut .
0,1666 Di mit tugentliche- site- .
0,1667 vil dicke hant mit vns gestrite- .
0,1668 Daz wir ie shade- name- .
0,1669 wa si gegen vns quame- .
0,1670 Den selben zwein de- volgit mite .

0,1671 senfte mut vn- guter site .
0,1672 Di warheit heldet ouch al da .
0,1673 bi der mi-ne h’te na .
0,1674 Mit ein’ shar h’te .
0,1675 si vn- ir geverte .
0,1676 Daz ist di gerechtekeit .
0,1677 Di vng’ne ima- ith v’treit .
0,1678 vn- ouch da bi h’ stet’ mut .
0,1679 d’ vns vil groze- shade- dut .
0,1680 Di mi-ne hat zv ir gebote .
0,1681 eine sund’liche rothe .
0,1682 vil uaste an ir site- .
0,1683 vn- sint ouch z alle- zite- .
0,1684 Irme volke vn- irme here .
0,1685 beide zv helfe vnd ouch zv were .
0,1686 Mit dineste gar gemeine .
0,1687 daz ist kush vn- reine .
0,1688 bi den ist ouch di werde .
0,1689 vrov gute geberte .
0,1690 vrov wol gezogene vn- stetikeit .
0,1691 di haldent bi ir da gereit .
0,1692 Si hat iz ouch geshaffet so .
0,1693 des bin ich harte sere vnvro .
0,1694 vn- ist mir gar vo- herze- leit .
0,1695 daz nv di bescheidenheit .
0,1696 Noch hute sal an diseme dage .
0,1697 al da d’ mi-ne- vane- drage .
0,1698 Bi der ist ouch di maze .
0,1699 di tvn vn- laze .
0,1700 kan vn- ouch uil dike hat .
0,1701 durg di mi-ne vn- durg ir rat .
0,1702 Daz vns uil dike vnrethe qua- .
0,1703 als ich di mere wol verna- .
0,1704 Da bi heldet ouch ein rotde .
0,1705 di voR de- aller hoste- gote .
0,1706 wert ist vn- gemeine .
0,1707 vn- mir gar widerzeme .
0,1708 wir sin vil sere von ir v’laden .
0,1709 Di sint ouch vf vnsen shaden .
0,1710 zv stride gege- vns h’ brath .
0,1711 i-nicheit vn- andath .
0,1712 pat’ nr- vn- gebet .
0,1713 daz vns ie groze- shaden det .
0,1714 venien vf aue maria .
0,1715 da wolle-t si vns mit irsla .
0,1716 Messe vn- almusen geben .
0,1717 daz selbe vnbehende leben .
0,1718 hat zv himele groze craft .

0,1719 vn- werbent dike botschaft .
0,1720 Di ma- da g’ne hoRet .
0,1721 da vo- vns wirt zvstoRet .
0,1722 svaz wir mir vnsen sinne- .
0,1723 zvsamene muge- gewi-ne- .
0,1724 Mit listen i- manige- landen .
0,1725 vn- daz i- mine- banden .
0,1726 also vestecliche- lit .
0,1727 daz hant si i- einer coRrze- zit .
0,1728 DoRt obene irwoRben .
0,1729 Daz vns zvhant ir vertoRben .
0,1730 vil gar ist al vns’ arbeit .
0,1731 di wir dar an han geleit .
0,1732 Si hant ouch eine- schargenoz .
0,1733 des mich ie vil sere v’droz .
0,1734 Der hat an ime al sulche site .
0,1735 da er mich rethe toter mide .
0,1736 Daz er mit sine- sinne- .
0,1737 wil alle lvde mi-ne- .
0,1738 vn- swaz sin h’re ih-c crist .
0,1739 gemachet hat mit siner list .
0,1740 vn- daz besvert mir gar de- mut .
0,1741 er mi-net sver ime ubel tut .
0,1742 vn- wil zvhant voR si bite .
0,1743 wer moth irlide sulche side .
0,1744 So ma- in shildet od’ v’smat .
0,1745 zvhant er zv gebete gat .
0,1746 vn- gebar voR vrovden als er dobe .
0,1747 vn- kan mit mer dan lobe lobe .
0,1748 Sinen sheppere .
0,1749 wen solde daz nit besvere .
0,1750 Im stet ouch sin gemute also .
0,1751 daz er wirt so vo- h’zen vro .
0,1752 als er v’nimet od’ geshet .
0,1753 daz nid’ gutes ith geshith .
0,1754 Seth sus gedan gewonheit .
0,1755 di shuf mir ie daz groste leit .
0,1756 Ich weiz wol vo- wes rate .
0,1757 di selbe clutterade .
0,1758 z aller erst sich irhub .
0,1759 also shire do er insub .
0,1760 Ein’ ha-de suzekeit .
0,1761 di vrou bekentnisse treit .
0,1762 do wart er mit i-nicheit .
0,1763 Mit gebette vn- mit andath .
0,1764 zv dirre clutterade brath .
0,1765 Daz er den wille- sin v’stiz .
0,1766 vn- sich vn- alle dinc v’liz .

0,1767 Do er de- wille- gar v’treip .
0,1768 daz is da nithes nit v’leip .
0,1769 vn- sin selbes gar hat v’zige- .
0,1770 zvha-t do was er mir instigen .
0,1771 Daz ich nim’ mere .
0,1772 mit nithe kan besvere .
0,1773 we- svaz ma- ime zv leide dut .
0,1774 daz kert er im’ i- ein gut .
0,1775 Ich bin vil sere vo- ime v’laden .
0,1776 we- er wil an vrome- vn- an shaden .
0,1777 An alle- dinge- genizen .
0,1778 we- solt des nith v’drizen .
0,1779 Durg daz bin ich der rotten gram .
0,1780 i- der gesellhaft er qua- .
0,1781 Di mi-ne hat einer hande part .
0,1782 z aller hinderst h’ geshart .
0,1783 Deme volcke zv gute .
0,1784 daz ist voRthe vn- hute .
0,1785 Daz si d’ rotte vn- der share .
0,1786 z allen zite- neme ware .
0,1787 Mit aller hande sache .
0,1788 vn- des nathes an d’ wache .
0,1789 alsus hat sich der mi-ne- here .
0,1790 gestalt zv hute vn- zv were .
0,1791 Nv stappet doRt mit grozer gere .
0,1792 Sere gegen vns zv strite here .
0,1793 Di mi-ne vn- al di rith’shaft .
0,1794 mit vngevug’ heres craft .
0,1795 D’ mi-ne ist da ein rith’ bi .
0,1796 vnbekvme’t vn- vri .
0,1797 Ich han in leid’ lange irka-t .
0,1798 vn- ist vil dicke vf vns gerant .
0,1799 gut wille so ist er gena-t .
0,1800 Ich han in ouch da wol geshen .
0,1801 da mir ist leit vo- im geschen .
0,1802 Daz er vf aller dirre vart .
0,1803 von mi-ne- nie gesheiden wart .
0,1804 Er hat mit ime brath al dar .
0,1805 eine vreisliche shar .
0,1806 vn- hat sich so geshart .
0,1807 gar mit aller siner part .
0,1808 Daz er wil z allen zite- .
0,1809 voR d’ mi-ne- strite- .
0,1810 Mir ist zv maze- libe .
0,1811 ich se sie sere stibe .
0,1812 DoRt vb’ ienz gevilde .
0,1813 vn- vure- gliche shilde .
0,1814 Beide wappen vn- sper .

0,1815 vn- vlige-t voR d’ mi-ne- her .
0,1816 hoffenu-ge vn- ger .
0,1817 vn- da bi vrov mildekeit .
0,1818 di ouch di selben wappe- treit .
0,1819 Da bi vert vrov gute .
0,1820 vn- edeliz gemute .
0,1821 vn- da bi zuth vn- shame .
0,1822 vn- vlizlich gehoRsame .
0,1823 Geloube vn- trwe .
0,1824 vn- wollent nach d’ rwe .
0,1825 zv voRderst vf vns vethen .
0,1826 Daz kvmet vns vnrethe .
0,1827 wen iz ist ein volc zv stride wart .
0,1828 sere veste vn- hart .
0,1829 vn- vurent an ir shilde .
0,1830 grweliche bilde .
0,1831 vn- an ir wappe- cleide .
0,1832 daz mir nie so leide .
0,1833 vo- keine- dingen mer geshach .
0,1834 Noch so sveriz vngemach .
0,1835 Daz selbe vure-t si an de- vane- .
0,1836 daz cruce vn- cristus name- .
0,1837 wafen hute vn- imer mer .
0,1838 daz was mir ie ein h’zeser .
0,1839 Sva ich daz selbe zihen sach .
0,1840 we- mir ni gut da vo- geshach .
0,1841 Daz erste leit han wir gesen .
0,1842 daz vo- de- cruce ist vns geshen .
0,1843 Nv i-sitze ich noch ein mere .
0,1844 daz ouch d’ cleffe’ .
0,1845 hat gesait vo- diseme nam- .
0,1846 den si vurete-t an dem vanen .
0,1847 Daz ist vns noch ein kvnftic leit .
0,1848 er hat gesait “sin clarheit .
0,1849 Sal an di we’rlt irluthe .”
0,1850 ich i- weiz wes in beduthe .
0,1851 Nv seth vrov sunde waz ma- tu .
0,1852 ich sihen stappen vaste h’ zv .
0,1853 So mothe dan di sunde sagen .
0,1854 “her duuel wol unir nv v’zagen .
0,1855 vn- ob ma- vns vertribet .
0,1856 ich wene ouch nith belibet .
0,1857 v . vn- rwen gesellen .
0,1858 dar hei- i- vwere hellen .
0,1859 Daz si vch voR war gesait .
0,1860 wen daz ir nv hat beiat .
0,1861 Doch hat er vns di warheit .
0,1862 vil genzliche- geseit .

0,1863 Reth als iz ist nv geshen .
0,1864 ich i- weiz wie iz vns hie sal irgen .
0,1865 wen ich bin selbe ouch na v’zait .
0,1866 von den meren di ir sait .
0,1867 werde wir nv ub’riten .
0,1868 vn- wirt vns sige abe irstriden .
0,1869 So werde wir so gar vnw’t .
0,1870 daz vnser nima- ingert .
0,1871 vn- gewonet daz volc dan reinecheit .
0,1872 so sin wir gar da hin geleit .
0,1873 So in dan tugentlich’ mut .
0,1874 vnd reinez leben so sanfte dut .
0,1875 So ha-t si vil sbire insaben .
0,1876 waz si mit vns v’sumet haben .
0,1877 So in wollent si dan nim’ me .
0,1878 vns mit willen an gese .
0,1879 zvhant ist di mi-ne da beliben .
0,1880 vn- wir imer me v’triben .
0,1881 So hebet sich dan ein w-ne .
0,1882 vber alle menshen kv-ne .
0,1883 vn- prvuent dan alrest ir shaden .
0,1884 wi si von vns waren verladen .
0,1885 So sin wir widerzeme .
0,1886 den lute- vngeneme .
0,1887 Daz nima- sunde tete .
0,1888 svi vil ma-s in gebete .”
0,1889 “vrov sunde ir i- sult nit v’zagen .
0,1890 ich wil uch gute mere sagen .
0,1891 Ir hat hi harte groze craft .
0,1892 von vntuge-tlich’ crith’schaft .
0,1893 D’ ist hi ein michel here .
0,1894 wir suln vns harte wol irwere .”
0,1895 “her tvuel ich muz wol v’zagen .
0,1896 vns ist ein ritterschaft irslagen .
0,1897 Der ni nith gliches me i- wart .
0,1898 von vntuge-tlich’ art .
0,1899 O was rithers was d’ zoRn .
0,1900 vn- waz han ich an ime v’loRn .
0,1901 wi dicke er sver vn- vngemach .
0,1902 den lute- in ir h’ze stach .
0,1903 o girde vn- hochuart .
0,1904 wi mir von vch gedinet wart .
0,1905 wen ir waret z aller zit .
0,1906 ie de- mi-nen wid’strit .
0,1907 vn- owe owe haz .
0,1908 waz ritheres waz daz .
0,1909 swes h’ze d’ besaz .
0,1910 Deme i- konde nim’ gute .

0,1911 kome- i- sin gemute .
0,1912 Do i- konde ouch di mi-ne .
0,1913 stul noch stat gewi-ni- .
0,1914 Nim’ zv dikeiner zit .
0,1915 de selben siten plat h’ nit .
0,1916 Des zoRnes toth’ vngedult .
0,1917 voR war ir wizen daz sult .
0,1918 Di was ein helden
0,1919 zv stritte gegen d’ mi-ne- .
0,1920 Si hat von zoRnlich’ art .
0,1921 vil manic h’ze also besvart .
0,1922 Daz sich di mi-ne danne- zoch .
0,1923 vn- imer von deme wege vloch .
0,1924 svenne so si des insub .
0,1925 daz sich ir vngute hub .
0,1926 wafen im’ mere .
0,1927 wi wol konde itil ere .
0,1928 gute werc v’kere .
0,1929 vn- ouch sva ind’ ith geshach .
0,1930 svaz man tet od’ sprach .
0,1931 Daz si im’ dar vf dathe .
0,1932 wi si iz zv sunden brathe .
0,1933 wi kond ich nv im’ so wol .
0,1934 sulch’ rith’shaf irhol .
0,1935 Doch ist iz alliz cleine .
0,1936 ge-gen falser mi-ne aleine .
0,1937 h’ dvuel were vns di beliben .
0,1938 wir hetten al diz h’re v’tribe- .”
0,1939 vrowe nu- vro sunde .
0,1940 lat vch di mere ku-de- .
0,1941 Si sint so gar noch nith dot .
0,1942 vn- bedurfe wir ouch in d’ not .
0,1943 vrov sunde hat ir daz v’nome- .
0,1944 Iz mothe noch also kvme- .
0,1945 vil wol von geshithen .
0,1946 Daz si sich vf rethe .
0,1947 vn- mothe ouch sich gevugen .
0,1948 Daz si noch wnde- slugen .
0,1949 vn- owe gelebete ich den daz .
0,1950 daz hochuart vn- haz .
0,1951 vn- girde h’ widerqueme .
0,1952 als ich di mer v’neme .
0,1953 Des wer ich i-neclichen vro .
0,1954 daz sich daz gevuge so .
0,1955 Di wir nv leider han verloRn .
0,1956 queme vngedult vn- zoRn .
0,1957 vn- ouch vro itel ere .
0,1958 waz wrre vns dan mere .

0,1959 vn- mothe vns dan daz heil geshen .
0,1960 daz wir valse libe sehen .
0,1961 alhi bi vns i- disme here .
0,1962 so sol wir wol vns irwe’
0,1963 vro sunde ich vch daz sagen .
0,1964 daz vnrethe libe ist nith irslagen .
0,1965 Noch so gar vn- vertriben .
0,1966 ir si noch etsvaz virliben .
0,1967 wen si inkan nima- so irsla .
0,1968 ir belibe so vil alda .
0,1969 Daz imer an den lute- clebet .
0,1970 di wile daz ein mense lebet .
0,1971 Aleine ligen si nv da nid’ .
0,1972 Ich weiz wol wi si q-me wider .
0,1973 sve-ne so d’ mi-ne- here .
0,1974 ist ane hute vn- ane were .
0,1975 vn- sich an strite mazen .
0,1976 vn- begi-net abe lazen .
0,1977 vn- zv suchen ir gemach .
0,1978 als iz mir ouch hie voR geshach
0,1979 vn- also moth iz noch geshen .
0,1980 also shire wir daz irshen .
0,1981 Daz si sus tunde werden .
0,1982 so prvue ich an geberde .
0,1983 Daz si sich hant gelazen nid’
0,1984 sus queme- vnser kind’ wider .
0,1985 vn- striden ab’ als e .
0,1986 also mothiz noch irge .
0,1987 ouch habent si noch all ir share .
0,1988 hind’ in gelaze- gar .
0,1989 vntvgenthaf gesinde .
0,1990 vil ku-dich vn- vil svinde .
0,1991 Ich weiz noch einer hande list .
0,1992 d’ uil heimelich ist .
0,1993 wir sollen sere neme- ware .
0,1994 an einer igelichen share .
0,1995 Sve-ne si von den striten .
0,1996 begine-t mute riten .
0,1997 So sol wir da-ne harte .
0,1998 vil listeclichen warte .
0,1999 Daz wir sie zv gemache .
0,2000 mit manig’ hande sache .
0,2001 vil vlizicliche- triben .
0,2002 biz wir vns in geriben .
0,2003 wen mensheit ist so gemut .
0,2004 daz man ime gemach vil sanfte dut .
0,2005 Zvhant so prvue- ich wol ir sitent .
0,2006 daz in da ist sanfte mite .

0,2007 So sul wir dar vnd’ stoze- .
0,2008 dan mit liste- groze- .
0,2009 Daz im’ etsvaz da bi .
0,2010 des fleishes deil behalte- si .
0,2011 swe- si gemach alsus i-pant .
0,2012 so sal ma- da-ne lovfen lan .
0,2013 dar vnder einer hande list .
0,2014 di harte sere virboRgen ist .
0,2015 Gelich in deme sinne .
0,2016 als ob iz durg di mi-ne .
0,2017 lut’liche- si geshen .
0,2018 also shire wir daz irshen .
0,2019 Daz si des nit nemen ware .
0,2020 seth so sul wir aber dare .
0,2021 harte stille slichen .
0,2022 vn- gar heimeliche- .
0,2023 In ir gemute shiben .
0,2024 botschaft voR rether libe .
0,2025 vn- sva-ne so daz geshet .
0,2026 daz man die bothaft inphet .
0,2027 So sal ma- da-ne stille .
0,2028 vuge- daz d’ wille .
0,2029 begi-ne mite hengen .
0,2030 alsus sal man si brengen .
0,2031 Daz si mit falsen sinne- .
0,2032 sich selben lip gewinne- .
0,2033 So q-me- si da-ne vf di vart .
0,2034 vil gar nach vnseme willen wart .
0,2035 So sal man danne stricke legen .
0,2036 vn iren mut dar zv bewegen .
0,2037 Daz si vil sere ringen .
0,2038 nach suberlichen dingen .
0,2039 vn- da- aber vurbaz me .
0,2040 Diz beshowen daz bese .
0,2041 Daz betasten diz beruren .
0,2042 sus sal ma- si v-me vuren .
0,2043 Dar nach so sal ma- lege- craft .
0,2044 an heimeliche vruntshaft .
0,2045 Reth als iz von heimlicheit .
0,2046 si vo- ersten vf geleit .
0,2047 Da sal ma- vnder hacken .
0,2048 vil lusteclichez smacken .
0,2049 Da von inphan si so zvhant .
0,2050 der valsen libe ein minne-bant .
0,2051 So sul wir da-ne garwe .
0,2052 mit etelich’ varwe .
0,2053 vn- gar heimeliche- .
0,2054 di vruntshaft da bestrichen .

0,2055 vn dar nach shmpen vn- spot .
0,2056 vn- sal doch alliz sin durg got .
0,2057 Da sal ma- vnd’ riben .
0,2058 ein clutern vn- ein triben .
0,2059 So ist iz zit daz wir shize- .
0,2060 tracheit vn- v’drizen .
0,2061 So sal si ein suche dan besten .
0,2062 “vng’ne zv gebete gen .”
0,2063 Do sal ma- da-ne sin gereit .
0,2064 vnnuze woRt vn- itelcheit .
0,2065 Sus sal ma- si bereiten .
0,2066 vn- dan aber vurbaz leiten .
0,2067 In heimelichez trigen .
0,2068 vn- etsve-ne ligen .
0,2069 Da bi vnder stunden .
0,2070 Alsus getaner wnden .
0,2071 Mothe ma- so vil inphan .
0,2072 sich hube ein and’ spil dar na .
0,2073 seth sus getaner sachen .
0,2074 muge wir nith gemachen .
0,2075 Noch zv samene bringe- .
0,2076 von die keinen dingen .
0,2077 wen von boten vn- vo- diben .
0,2078 der vnrethen liben .
0,2079 Nv kenne ich eine- meist’ dib .
0,2080 d’ was vrether mi-ne lip .
0,2081 D’ vo- harte svind’ list .
0,2082 mit dirre kunst durgdriben ist .
0,2083 D’ wirt vns ein vil nuze bote .
0,2084 vn- heldet doRt an ein’ rotte .
0,2085 Den sul wir wol gewinne- .
0,2086 In hat vnrethe mi-ne .
0,2087 hinder ir gelazen .
0,2088 d’ wol vn- vz der mazen .
0,2089 vn ouch mit harte grozer craft .
0,2090 kan w’ben dise botshaf .
0,2091 vn- kan sich wol in riben .
0,2092 vn- sulche vure triben .
0,2093 wen ich wart ouch von ime wnt .
0,2094 vrou sunde daz ist ouch wol kunt .
0,2095 von deme selben dibe .
0,2096 wi vnrethe libe .
0,2097 zv dem ersten zv mir sante .
0,2098 vn- mir di sinne blante .
0,2099 Daz warp alliz dirre diep .
0,2100 daz ich mich selben gewan so lip .
0,2101 Daz ich mins sheppers vergaz .
0,2102 vn- mich gegen . siner sterke maz .

0,2103 Der mich sus gelerte .
0,2104 vn- mir den mut verkerte .
0,2105 Do shuf er mir die hochvart .
0,2106 mit d’ ich sit v’stoze- .
0,2107 D’ar nach so qua- der haz .
0,2108 d’ mich so gar besaz .
0,2109 Des ich sit ni v’gaz .
0,2110 Do vurte mich di hochvart .
0,2111 also von himeliser Art .
0,2112 daz ich zvr helle ein tuuel wart .
0,2113 Diz shuf vnrethe libe .
0,2114 alrest mit diseme dibe .
0,2115 von sus getaneme sinne .
0,2116 mothe valse mi-ne .
0,2117 Genesem vn- ouch h’ wider kvme- .
0,2118 vns zv troste vn- ouch zv vrvome- .
0,2119 Mit ir hochuart vn- zoRn .
0,2120 vn- alliz daz wir han v’loRn .
0,2121 Girde haz vn- nit .
0,2122 Alrest so hub sich d’ strit .
0,2123 So mothe dan von reth’ shult .
0,2124 des zoRnes doth’ vngedult .
0,2125 wirder . keren zv ir share .
0,2126 vn- ab’ den zv strite vare .
0,2127 Seth so wirdet itel ere .
0,2128 So kundic vn- so h’e .
0,2129 Daz si of aller dirre vart .
0,2130 ni so kundic mer inwart .
0,2131 So mothe dan di sunde sagen .
0,2132 “her tvuel vns sal wol behagen .
0,2133 vwer rat vn- vwer lere .
0,2134 vnd mac vns vrome- sere .
0,2135 Daz ir vns hat gewiset nv .
0,2136 vn- grifen mit einander zv .
0,2137 vn- neme- vz allen dise rotten .
0,2138 beide tuuel vn- botten .
0,2139 vn- alle dise dibe .
0,2140 der vnrethe- libe .
0,2141 Di sul wir dar sende- .
0,2142 daz sie diz here shenden .
0,2143 vn- legen al vnser craft .
0,2144 vn- lit an dise bothshaft .”
0,2145 So spreche ab’ der tvuel dare .
0,2146 “vro sunde seth nv wil ich vare .
0,2147 hin heim zv miner hellen .
0,2148 vn- wil bit mine- gesellen .
0,2149 da capitel halden .
0,2150 di ergisten vn- di alden .

0,2151 tvuele da zv samene lesen .
0,2152 di in der hellen mugen wesen .
0,2153 vn- svaz erge vn- boser list .
0,2154 von tvuelen da behalden ist .
0,2155 Seth do sul wir vinden .
0,2156 starken rat vil svinde- .
0,2157 Der vo- tvuelich’ list .
0,2158 lange da behalden ist .
0,2159 Da will wir machen nvwe sharn .
0,2160 die suln h’ wider zv vch varn .
0,2161 vn- dar zv maneger hande rotte .
0,2162 vch zv dineste vn- gebotte .
0,2163 vrov sunde vrowe kvnigin .
0,2164 iz muz an vwern gnaden sin .
0,2165 Svaz vns eren mac geshen .
0,2166 vn- wie iz hi sal zv strite irgen .
0,2167 wen vnser dinc ist so gestalt .
0,2168 daz wir nithes nit gewalt .
0,2169 vber nima- inhan zv keiner zit .
0,2170 we- sver i- vwern banden lit .
0,2171 vber den han wir gewalt .
0,2172 also ist vnser dinc gestalt .
0,2173 voR war ich vch des sagin sol .
0,2174 wir kv-ne- aber harte wol .
0,2175 vch gegeben helfe vn- rat .
0,2176 daz ir si howet vn- slat .
0,2177 vn- ir mut zv sunde- wegen .
0,2178 vnd manig’ hande stricke legen .
0,2179 vrov sunde also wil ich vare .
0,2180 vn- beuele vch diz geverte gare .
0,2181 Ir sit vnser kvnegin .
0,2182 vnselde muze bi vch sin .
0,2183 z aller zit in vwerme here .
0,2184 daz si vch voR der mi-ne irwere .”
0,2185 “her tvuel als ir gesagit hat
0,2186 daz vwer dinc gar an mir stat .
0,2187 also we’ ich selber gar ein with .
0,2188 in hvlfem mir vntuge-de nith .
0,2189 we- sva-ne ein menshe wirt tugnthaft .
0,2190 an de- v’lise ich mine craft .
0,2191 Dar vmbe vurth ich z aller zit .
0,2192 vil sere daz h’e hi bi uns lit .
0,2193 Lat uch di warheit dute .
0,2194 vn- gewonent des di lute .
0,2195 Daz si werdent tugenthaft .
0,2196 so gewi-ne-t si so groze craft .
0,2197 Daz si vnser rotte vn- vnser shar .
0,2198 begine-t mit gewalt durg vare .”

0,2199 “vrov sunde ir sait dar an war .
0,2200 iz was mir ie ein h’zesvar .
0,2201 vn- ein sveriz vngemach .
0,2202 sva- ich di lute an tugenden sach .
0,2203 Mir ist von tugentde- daz geshen .
0,2204 des han ich leider vil geshen .
0,2205 als einer wol i- tugi-ten lac .
0,2206 daz er doch sulch’ tugende plac .
0,2207 Daz dicke barmh’zekeit .
0,2208 i- sine h’berge reit .
0,2209 vn- daz den rwe dar nach qua- .
0,2210 vn- daz sich iener an na- .
0,2211 Daz er mit rwe vf vns streit .
0,2212 vn- mit gewalt vo- den reit .
0,2213 Diz leit daz tut vns allez Tugent .
0,2214 vn- bi namen in der iugent .
0,2215 so hat si harte groze craft .
0,2216 an dirre selben rith’schaft .
0,2217 So ist iz vme alder so gestalt .
0,2218 vrov sunde wer bi uch wirt alt .
0,2219 vn- vch dan lange volget nach .
0,2220 vn- wirt i- vntugende- gra .
0,2221 vn- also mit disen siten lebet .
0,2222 ich wene daz der bi vns beclebet .
0,2223 Iz in si so vil daz er tugent .
0,2224 in alder brenget vo- der iugent .
0,2225 vnd nimet dan tugent di obern hant .
0,2226 so werde wir aber do geshant .
0,2227 Diz leit han wir von tugende .
0,2228 in ader vn- i- iuge-de .
0,2229 Dar v-me sol wir starke were .
0,2230 setzen gegen d’ tuge-de here .
0,2231 wen konde wir vns nv beware .
0,2232 voR dirre tugenthaften share .
0,2233 So muste daz volc vnser eigen si .
0,2234 ir sult ouch wizze- daz da bi .
0,2235 Sve-ne daz volc ane tugende- . lebet .
0,2236 daz dan ir mut nach sunde- strebet .
0,2237 So ist mensheit von sulch’ art .
0,2238 daz ni so crankes nith inwart .
0,2239 sve- iz gemach irkvset .
0,2240 vn- sine- got u’luset .
0,2241 So han wir vo- gemache .
0,2242 vil manig’ hande sache .
0,2243 Di sich zv den lute- riben .
0,2244 vn- si zu den sunde- triben .
0,2245 wen sva gemach ist an tugent .
0,2246 da iz verterbet alder vn- iugent .

0,2247 Sus getane sache .
0,2248 sva sunde ist bi gemache .
0,2249 vn- vroude bi d’ itelkeit .
0,2250 des sal in werde- vur geleit .
0,2251 So uil wol in d’ maze .
0,2252 daz ma- eine straze .
0,2253 In ir h’e gewi-ne- .
0,2254 wi shire ualse mi-ne .
0,2255 Dan h’ wid’ queme .
0,2256 sve-ne sie di mere v’neme .
0,2257 vn- brethe mit hochuart
0,2258 zoRn vn alle dise part .
0,2259 Di si vns da sluge- . nider .
0,2260 di queme- alle de-ne wider .
0,2261 So sult vnrethe libe .
0,2262 Noch di liste shibe .
0,2263 al hie in des selbe here .
0,2264 daz si uaste an der were .
0,2265 Sere begonden kranken .
0,2266 vn- h’ vn- dar wenke- .
0,2267 Sus mothe noch diz here besnabe .
0,2268 vrov sunde also var ich .
0,2269 zv der hellen da hin nider .
0,2270 vn- gesende vch min gesinde her wider .”
0,2271 heya suzen helde gut .
0,2272 nv habet zv gote stete mut .
0,2273 vn- svaz ouch dirre dvuel sage .
0,2274 wir suln an gote nith verzage- .
0,2275 Gedenket daz di cristinheit .
0,2276 ist durg strite- vf geleit .
0,2277 vn- daz wir mit de- rethem .
0,2278 nach vnserme erbe vethen .
0,2279 vn- daz d’ libe ih-c crist .
0,2280 von himele vns h’ gegeben ist .
0,2281 vo- deme suze- vat’ sin .
0,2282 Der h’zelibe h’re min .
0,2283 Daz er vns strite- lerte .
0,2284 Mit shild vn- ouch mit sverte .
0,2285 Daz sw’t daz was sin lere .
0,2286 daz er imer me’ .
0,2287 Mit werken an des strites not .
0,2288 durg vnsers erben willen bot .
0,2289 Daz er vns dar zv brethe .
0,2290 von vnses todes athe .
0,2291 Den shilt den er do an sich na- .
0,2292 da mide er zv strite quam .
0,2293 Daz was sin cruce daz er truc .
0,2294 do ma- i- stach vn- sluc .

0,2295 wnden harte wite .
0,2296 durg vnser not in strite .
0,2297 waz truc er an deme shilde .
0,2298 d’ suze reine milde .
0,2299 vn- an den wapencleide .
0,2300 veiz got di waren beide .
0,2301 Gemalet also garwe .
0,2302 mit wneclicher varwe .
0,2303 hi wiz vnd da bi rot .
0,2304 di wapen truc er i- der not .
0,2305 Der h’zeliber reine trut .
0,2306 daz wize deil daz was sin hut .
0,2307 Daz edele rote was sin blut .
0,2308 wer sach ie wapen mer so gut .
0,2309 were iman so gevuge .
0,2310 der dise wapen trvge .
0,2311 vrolichen gerne .
0,2312 d’ mothe strite- lernen .
0,2313 wol in d’ wise wapen treit .
0,2314 daz wize teil ist reinecheit .
0,2315 Daz andere teil ist da bi rot .
0,2316 daz ist daz wir in aller not .
0,2317 Sulen wesen mit gedult .
0,2318 voR war ir daz wizzen sult .
0,2319 wer dise wape- an sich tut .
0,2320 daz in di sunde in strite vlut .
0,2321 Nv wir alhi mit strite- .
0,2322 mugen bi vnsen zite- .
0,2323 vn- i- disen curzen tage- .
0,2324 daz himelhishe . erbe sus beiagen .
0,2325 weiz got so wol wir rethe nv .
0,2326 in xpc- name- grifen zv .
0,2327 vn- suln in siner mi-ne .
0,2328 des strites hie beginnen .
0,2329 vn- suln vuren an vnseme vanen .
0,2330 daz cruce vn- ih-c cristus name- .
0,2331 vn- an vnseme shilde .
0,2332 di w-necliche- bilde .
0,2333 vn- suln z allen zite- .
0,2334 zv campe vn- ouch zv strite .
0,2335 Diz libe zeichen alle tage .
0,2336 beide vuren vn- tragen .
0,2337 Mit truwen in dem h’zen . vn-
0,2338 daz wir n sines smerzen .
0,2339 bi gedenken den er leit .
0,2340 do er an deme cruce streit .
0,2341 vn- waz ime durg vns geshach .
0,2342 do ma- in durg sin h’ze stach .

0,2343 Seth da von weshet vns ein craft .
0,2344 zv tugentlich’ rithershaft .
0,2345 vn- ouch da bi al sulche site .
0,2346 Da wir di sunde tote- mide .
0,2347 alsus neme cristus namen .
0,2348 vn- daz cruce vn- vnsen vanen .
0,2349 vn- begi-nen io ist iz zit .
0,2350 alhi zv heben disen strit .
0,2351 Swer nv wil gotes ritther wesen .
0,2352 vn- gar voR aller not genesen .
0,2353 D’ merke bi waz ich ime sage .
0,2354 wie er durg got sal alle tage .
0,2355 Ritherlichen vethen .
0,2356 gegen sunden vn- gegen ir knethen .
0,2357 vn- wi er sich mit gote .
0,2358 sal sepphen gege- d’ sunde- rote .
0,2359 wer nv ist so wise .
0,2360 daz er nach gotes prise .
0,2361 So kunstecliche- stritet .
0,2362 daz er mit tuge-de- ritet .
0,2363 gegen den sunden z aller stunt .
0,2364 weiz got so wirt sunde wnt .
0,2365 vn- harte vil da nid’ gerite- .
0,2366 mit den tuge-tliche- siten .
0,2367 Sva w’e ein mi-neclich’ lib .
0,2368 iz were ma- od’ wip .
0,2369 zv guter vuge so gestalt .
0,2370 vn- weder zv iu-c noch so alt .
0,2371 vn- der wol nach sine- mute .
0,2372 bi eren vn- bi gute .
0,2373 lebete in gut’ maze .
0,2374 vn- d’ tv vn- laze .
0,2375 Mothe nach dem willen sin .
0,2376 vn- daz durg crist den herre- min .
0,2377 wente gar an ritershaft .
0,2378 vn- von aller sines h’ze- craft .
0,2379 Sich setzte in rith’licher were .
0,2380 zv strite gegen der sunde- here .
0,2381 Der mothe in disen ziten nv .
0,2382 den sunden groze- shade- tv .
0,2383 er tete ouch da-noch mere .
0,2384 gote michel ere .
0,2385 Mit sime suzen bilde .
0,2386 iz sold ouch sineme shilde .
0,2387 volgin noch vil manic ma- .
0,2388 der ni willen des gewan .
0,2389 Daz er da bi sinen tagen .
0,2390 den sunden wolde widersagen .

M516: Der Sünden Widerstreit (G) Modernisierter Lesetext

0,2391 Di brethe er alle an sine rotte .
0,2392 zv dineste den vil suzen gote .
0,2393 Sus sal ma- vaste voR sich vare .
0,2394 mit tugende- gegen der su-den share .
0,2395 vn sva man sunden wirt geware .
0,2396 Da sal man imer keren dare .
0,2397 vaste hovwen vn- sla .
0,2398 mit gute- werke- hi vn da .
0,2399 vn- da bi den wol getrwen gote .
0,2400 Daz sint ke-pen an der rote .
0,2401 vn- gerne volgen sineme gebote .
0,2402 Da vo- di sunde also verzait .
0,2403 daz man si trete vn- iait .
0,2404 Sus sol iungelinge .
0,2405 mit rith’shefte ringin .
0,2406 Des gotes muter neme ware .
0,2407 zv himele vn- al d’ meide share .
0,2408 Engele vrowen vn kint .
0,2409 vn- al di heilege- di da sint .
0,2410 An sveme di gnade gehit .
0,2411 Den vnse libe vrowe shit .
0,2412 So rith’lichen riten .
0,2413 durg iren svn i- strite- .
0,2414 dem in kan zv werlde nimer me .
0,2415 eren also vil geshe .
0,2416 So daz der w-neclichen mait .
0,2417 sin rith’shaft so wol behait .
0,2418 Seth alsus mothe ein gotes dege- .
0,2419 wrouwen gruz vn- iren segen .
0,2420 Mit rith’lichen prise .
0,2421 irwerben in dirre wise .
0,2422 vn- quemiz zv etlicher stunt .
0,2423 daz ein rither wrde wnt .
0,2424 daz in di sunde nider slet .
0,2425 daz vnder stunden wol gehet .
0,2426 So ist gut daz er zvhant vf sta .
0,2427 vn- nith lange lege da .
0,2428 wen sver des sites plege .
0,2429 Daz er da lange lege .
0,2430 Daz were ein michel sha-de .
0,2431 in der tugende lande .
0,2432 wen daz ist wol der tugende reth .
0,2433 er si rither oder kneth .
0,2434 zvhant also der val geshe .
0,2435 daz er alzvhant vf ste .
0,2436 vn- strite rith’lich als e .

